
Мазкур мақола Ўзбекистон Экологик 
партиясига сайловолди ташвиқоти учун 

ажратилган бепул нашр майдони доирасида 
эълон қилинмоқда.

3-бетга қаранг.

Менинг танловим — обод Ватаним!

27 октябрь — Олий Мажлис 
Қонунчилик палатаси 

ва маҳаллий 
кенгашлар депутатлари 

сайлови куни

£арор ва ижро
СОТИБ ОЛИШ ЭМАС, 

БАЛКИ ИЧКИ ИМКОНИЯТЛАРНи 
ТªЛИ¯ ишга солиш СИЁСАТИ
Шоличиликдаги лойи³алар шунга 

йºналтирилгани билан а³амиятлидир
Бугун глобал иқлим ўзгариши тадқиқотчилар зиммасига, айниқса, қишлоқ 
хўжалиги соҳасида йирик инновацион лойиҳаларга устувор аҳамият бериш, 
мамлакатлар зиммасига эса уларни ҳар тарафлама қўллаб-қувватлаш вазифасини 
қўймоқда. Жумладан, дунёнинг қатор етакчи олимлари 2030 йилга келиб, шоли 
етиштиришда қандай ўзгаришлар бўлиши мумкинлигини аниқлаш ва қайси 
йўналишларга аҳамият бериш учун комплекс назарий тадқиқотлар ўтказгани 
боиси шунда. Мазкур жараёнда 31 мамлакатдан 101 мутахассис иштирок 
этган. Айни пайтда улар томонидан асосий тадқиқот мавзуларини янгилик ва 
долзарблигидан келиб чиққан ҳолда дастурлаштириш ишлари бошланган.
Глобал иқлим ўзгариши, кутилмаган ка-

таклизмлар, қурғоқчилик, турли сиёсий можаро-
лар озиқ-овқат хавфсизлиги борасида ташвиш уй-
ғотмоқда. Жаҳон бозорида нархлар кескин ўсиши 
ва экспортни чеклаш тенденцияси ҳукм сурмоқда. 

Бундан ташқари, тупроқ унумдорлиги пасайи-
ши, деградацияси, шўрланиши, экилаётган экин-
ларнинг тур, нав ва етиштириш технологиялари 
ҳозирги шароитга мос келмаслиги ҳосилдорликда 
яққол намоён бўляпти. Шулардан келиб чиқиб, 

БМТнинг Озиқ-овқат ва қишлоқ хўжалиги таш-
килоти (ФАО) дунёда озиқ-овқат маҳсулотларини 
сотиб олиш эмас, балки ҳар бир давлат ички имко-
ниятларидан тўлиқ фойдаланиш сиёсатини юри-
тишини жадал тарғиб қилмоқда. Зеро, бу сиёсат 
озиқ-овқат хавфсизлиги муаммоларини самарали 
юмшатувчи омиллардан бири ҳисобланади.

Давоми 4-бетдаДавоми 6-бетда

Давоми 2-бетда

¤збекистон ташаббуслари амалда

ХАЛҚАРО МАЙДОНДАГИ 
ТИНЧЛИК ВА 

ЭЗГУЛИК ТАРҒИБОТЧИСИ

Замонамизда турфа зиддиятлар яна авж ола бош
лади. Назаримизда дунё илгари ҳеч қачон эзгулик 
ва маърифатга ҳозиргидек ташна бўлмаган. Негаки 
аввал зиддиятлар, урушлар муайян ҳудуд, минтақа-
дагина содир бўлган. Ҳозирги глобал дунёда эса 
нафақат қуролли тўқнашувлар, балки мафкуравий 
курашлар ҳам чегара билмаяпти. Бундай вазият-
да барча ўз манфаатидан келиб чиқиб иш кўриши 
бор гап. Ана шундай таҳликали даврда умуминсо-
ний манфаатларни ҳимоя қилиб, тинчлик, дўстона 
алоқаларга асосланган сиёсат юритишга ҳамма 
давлатлар ҳам қодир эмас. Чунки бундай вазиятда 
эгоистик қараш нормал ҳолатга айланади.

Шукрки, юртимизда улуғ аждодлар йўли тан-
ланган. Биз дунёга эзгуликни тарғиб этамиз ва шу 

Муносабат 

ЭНЕРГИЯ РЕСУРСЛАРИДАН 
ОҚИЛОНА ФОЙДАЛАНИШ
бЎйича Тошкент вилояти 
намунаси яратилмоҚда

Энергетика иқтисодиётнинг 
етакчи соҳаларидан. 
Жамият ривожи, меҳнат 
унумдорлиги, аҳоли 
фаровонлиги ҳамда ҳаёт 
сифати кўп жиҳатдан 
мазкур соҳанинг бугуни 
ва истиқболига боғлиқ. 
Ўзбекистоннинг бой 
энергетика имконияти 
ҳамда самарали давлат 
бошқаруви сув-энергетика 
ресурслари ва углеводород 
хомашёсидан оқилона 
фойдаланиш, электр 
энергиясига талабни тўлиқ 
таъминлаш имконини 
бермоқда.

Президент Шавкат Мирзиёев 16 октябрь куни йўл хўжалиги соҳасида қилинган 
ишлар ҳамда келгусидаги устувор вазифаларга оид тақдимот билан танишди.

Янги Ўзбекистон 
маърифат маёғини 
баланд тутиб, 
дунё халқларини 
эзгулик, тинчлик 
ва биродарликка 
чорламоқда! 
Албатта, бу бежиз 
эмас. Буюк ўзбек 
йўли доим маърифат, 
умуминсоний манфаатлар 
устига қурилган. 
Тарихдан яхши маълум, 
илгари ҳам эътиқод, 
қарашлар ўртасида турли 
зиддиятлар кўп учраган. 
Ўша даврларда ҳам улуғ 
аллома аждодларимиз 
ўз илмий салоҳияти, 
билим ва тафаккури, 
маърифатпарварлиги 
билан уларга муносиб 
жавоб берган.

Автомобиль йўллари — иқтисодиётнинг “қон 
томири”. Шу боис, мамлакатимизда бу соҳага 
алоҳида эътибор қаратилиб, иш кўлами ва сифати 
ошириб борилмоқда. Хусусан, илгари 2009-2016 
йилларда 9 триллион сўм эвазига минг километр
дан кўпроқ йўл қурилган ва 20 минг километри 
таъмирланган бўлса, сўнгги саккиз йилда бу кўр-
саткичлар 6 баробаргача ўсган. Яъни соҳага 58 
триллион сўм ажратилиб, 2 минг километр йўл 
барпо этилган, 100 минг километри таъмирланган.

Ўзбекистон Республикаси Президентининг 
2023 йил 10 октябрдаги қарорига мувофиқ, йўл 
хўжалиги тизими янада такомиллаштирилди. 
Хусусан, лойиҳалаш, қуриш, эксплуатация учун 
масъуллар аниқ белгилаб қўйилди, буюртмачи ва 
пудратчи функциялари бир-биридан ажратилди.

Йўлларни илмга асосланиб, замонавий ёнда-
шувлар асосида қуришга эътибор кучайди. Маса-
лан, лойиҳа ҳужжатларининг намунавий андаза-
ларидан воз кечилиб, ҳар бир ҳудуднинг геологик 
ва экологик хусусиятидан келиб чиқиш усулига 
ўтилди. 1 минг 700 та махсус техника харид қи-
линиб, йўл хўжалиги корхоналарининг таъминот 
даражаси оширилди. Янги турдаги асфальт-бетон, 
цемент-бетон қопламалар жорий этилди.

Натижада сифат ҳам ўзгаряпти. Янги қурилган 
йўлларнинг эксплуатация муддати 15-20 йил бўла-
ди. Уларнинг ҳолати 42 турдаги кўрсаткич бўйи-
ча текшириб борилади. Жаҳон банкининг грант 
маблағлари ҳисобидан олиб келинган техникалар 

йўлнинг физик хоссаларини баҳолаш ҳамда ер 
остидан ўтган коммуникация тармоқлари ҳолати 
қопламани бузмаган ҳолда текшириш имконини 
беради.

Кўчалардаги ободлик “Яшил макон” дасту-
рининг, умуман, маданиятимизнинг бир қисми. 
Ҳар мавсум уларнинг икки четида кўчатлар экил-
моқда. Шунингдек, дарахтларни парваришлаш 
учун йўллар бўйидаги ер майдонларини ижарага 
бериш жорий этилди.

Тақдимотда соҳадаги лойиҳалар ва режалар 
ҳақида ахборот берилди.

Бирлашган Миллатлар Ташкилотининг таҳли-
лига кўра, сифатли йўллар Ўзбекистон иқтисодиё
тининг камида 2 фоиз ўсишига туртки беради. Бу-
гунги кунда халқаро молия ташкилотлари билан 
729 километр йўлни реконструкция қилиш бўйича 
6 та лойиҳа амалга оширилмоқда. Жумладан, яқин 
кунларда “Қўнғирот — Бейнау” йўналишидаги 240 
километр йўл фойдаланишга топширилади. Шу-
нингдек, Гулистон — Андижон, Душанбе — Тер-
миз, Бухоро — Туркманбоши, Урганч — Ҳазорасп 
йўлларининг муайян қисмлари қайта қурилади.

Соҳага хусусий сектор вакиллари ҳам кенг 
жалб қилинмоқда. Ҳудудлардаги жами 260 ки-
лометр йўлларнинг эксплуатацияси аутсорсинг 
асосида тадбиркорларга берилди. Осиё тараққиёт 
банки лойиҳаси доирасида 841 километр йўл қу-
рилишида илк бор тўлиқ маҳаллий пудратчилар 
қатнашишига келишилди.

Давлатимиз раҳбари соҳадаги муҳим вазифа-
ларни кўрсатиб ўтди.

— Ўзбекистоннинг географик жойлашувини 
эътиборга олсак, ташқи савдода халқаро йўллар-
нинг аҳамияти жуда катта. Шу боис, Андижон 
билан Қўнғиротни, Термиз билан Тошкентни 
боғлайдиган жами 4 минг километрлик халқаро 
йўлларимиз энг юқори талабларга жавоб бериши 
шарт, — деди Шавкат Мирзиёев.

Тошкент — Самарқанд ва Тошкент — Анди-
жон оралиғидаги пулли йўл лойиҳаларини жадал-
лаштириш, уларни қатнов даражаси юқори бўлган 
участкаларда қуриш зарурлиги қайд этилди. Бун-
дай ҳолларда муқобил бепул йўл мавжуд бўлиши 
алоҳида қонун билан белгиланади.

Бугунги кунда 4 минг 700 та кўприк таъмир-
талаб ҳолатда. Уч йиллик дастур ишлаб чиқиб, 
уларни босқичма-босқич таъмирлаш вазифаси 
қўйилди.

Ҳудудларда йўл бўйи инфратузилмаси ри-
вожлантирилиб, савдо ва хизматлар ташкил 
қилинмоқда. Тақдимотда айтилганидек, бунга 
қўшимча қарийб 4 минг километрлик халқаро 
автомагистралларда 70 та сервис мажмуаси бар-
по этилади.

Йўл ва сув тармоқлари каби инфратузилмавий 
лойиҳаларда халқаро молия институтлари билан 
яқиндан ишлаш, хорижий консультантларни жалб 
этиш бўйича кўрсатмалар берилди.

ЎзА

Йªлларни илмга асосланиб, 
замонавий ёндашувлар асосида 

¯уришга эътибор ¯аратилади

орқали инсониятни бирдамлик, тинчлик ҳамда 
маърифатга чорлаймиз. 

Буни давлатимиз раҳбари БМТ минбаридан ту-
риб баралла айтган, дунё ҳамжамияти бу чақириққа 
лаббай дея жавоб берган эди. Ушбу ташаббус нати-
жаси ўлароқ, жорий йилнинг 15-16 октябрь кунла-
ри Тошкент ва Хива шаҳарларида “Ислом — тинч
лик ва эзгулик дини” мавзусида нуфузли халқаро 
конференция ўтказилди. 

Конференциянинг тўртинчи шўъбаси Хива 
шаҳрида бўлиб ўтди. Унда Саудия Арабистони, 
Миср, Туркия, Иордания, Ўмон, Россия, АҚШ, 
Франция, Озарбайжон, Қозоғистон, Қирғизис
тон, Туркманистон, Ҳиндистон ва Покистон 
каби 22 мамлакатдан 70 дан ортиқ нуфузли 

халқаро ташкилот раҳбарлари, дин арбоблари, 
муфтийлар ва таниқли уламолар иштирок этди. 
Маърифат маёғи сари инсониятни чорлаётган 
мамлакатда бундай меҳмонларга тинчлик-то-
тувлик, дўстлик ва ҳамжиҳатлик элчилари, 
дея қараш табиий. Зеро, ислом дини одамзодга 
тинчлик ва омонлик дини сифатида юборилган 
буюк таълимотдир. Аммо барча даврларда бўл-
ганидек, унинг аслиятини бузиб талқин қилиш, 
инсонлар эътиқодидан ўз манфаати йўлида 
фойдаланиш доим учраб туради. Бундай ғай-
риқарашларга қарши курашда эса фақат илм ва 
маърифатга суяниш мумкин. 

Мамлакатимизда 2020-2030 йилларда Ўзбекис
тон Республикасини электр энергияси билан таъ-
минлаш концепцияси қабул қилинган. Унинг асо-
сий мақсади электр энергиясига ошиб бораётган 
талабни рақобатбардош нархларда қоплаш, электр 
станцияларини модернизация ва реконструкция 
қилиш, юқори самарали энергия ишлаб чиқариш 
технологияларига асосланган янги ишлаб чиқариш 
қувватларини барпо этишдан иборат. Шунингдек, 

концепцияда электр энергиясини ҳисобга олиш 
тизимини такомиллаштириш, қайта тикланадиган 
энергия манбаларидан фойдаланишни ривожлан-
тириш билан ёқилғи-энергетика ресурсларини ди-
версификация қилиш орқали мамлакат электр энер-
гетикаси тармоғини жадал ривожлантириш каби 
устувор вазифалар ҳам белгиланган.

Айни пайтда энергия ресурсларидан фойдаланиш самарадорлигини ошириш йўналишидаги 
ишларнинг давлат сиёсати даражасига олиб чиқилишидан мақсад энергия сиғимдорлигини 

камайтириш асосида иқтисод қилинган энергия ресурсларини иқтисодиётнинг бошқа тармоқларига 
йўналтириш орқали мамлакатда энергетика хавфсизлигини таъминлашдан иборат. Зеро, энергетика 

хавфсизлиги мамлакат хавфсизлиги кафолатидир.

Бошланиши 1-бетда

Садриддин ТУРОБЖОНОВ,
академик

Маълумотларга кўра, келгусида айнан 
Жанубий Кореянинг KDL компанияси 
воҳада “яшил”, яъни қайта тикланувчи 
энергия манбаларидан қувват оладиган 
“ақлли” иссиқхоналар қуриб беради. 
Смарт иссиқхоналарда етиштирилган 
маҳсулот юқори сифатли бўлиб, тўлиқ 
        Европа бозорига экспорт қилинади.

Хориждаги ватандош

Юртидан олисда ёш қиз ўқишни эплаб 
кетолмаса керак, дейишганди. Лекин ундай 
бўлмади. Тиришқоқ, бошлаган ишини охи-
рига етказишга одатлангани боис, Лобар 
қисқа муддатда олийгоҳдаги энг фаол тала-
балар сафидан жой олди. Билимини ошириш 
билан бирга яхши мутахассис бўлиш учун 
астойдил интилди. Албатта, хорижда ўқиш 
осон бўлмади. Шу боис, Лобар таржимон-
лик билан шуғулланди. Йирик корхоналар-
дан бирига ишга кириб, ўқишини ҳам давом 
эттирди.

2023 йилда университетнинг корейс тили 
ва адабиёти йўналиши бўйича бакалавр 

дипломига эга бўлди. Шунингдек, шу йили 
мамлакатимизнинг Жанубий Кореядаги 
элчихонаси қошидаги ўзбекистонлик хо-
тин-қизлар иттифоқи раҳбарлигига тайин-
ланди.

Тахминан уч-тўрт ой олдин Қашқадарё 
вилояти ҳокими билан хорижда ишлаб 
юрган, таълим олаётган ёшлар ўртасида 
онлайн мулоқот ташкил этилганди. Суҳ-
батда ёшларнинг фикрига қулоқ тутилди. 
Уларнинг фан ва таълимда эришаётган 
ютуқлари эътироф этилди. Муаммоларни 

бартараф этиш учун амалий ҳаракат бош
лангани таъкидланди. Шу билан бирга, 
ёшларнинг баъзи таклифлари эшитилиб, 
лойиҳалари инобатга олинди. Жумладан, 
айни пайтда Жанубий Кореядаги йирик 
корхоналардан бирида ишлаётган Лобар 
Зоирова яхши ташаббус билан чиқди.

Ҳозир KDL компаниясида тадқиқотчи 
ҳамда таржимонлик билан шуғулланаётган 
қиз корхонаси вилоятга катта миқдорда ин-
вестиция киритмоқчи эканини маълум қилди. 
Бу таклиф ҳокимлик томонидан маъқулланиб, 
компания раҳбари вилоятга таклиф этилди ва 
тегишли музокаралар олиб борилди.

— Мен ишлаётган корхона асосан инвес
тиция, импорт, экспорт ҳамда “ақлли” иссиқ-
хоналар қуриш ва қишлоқ хўжалиги маҳсу-
лотлари етиштириш билан шуғулланади, —  
дейди Лобар Зоирова. — Ҳозир у мамлака-
тимизга инвестиция киритмоқда. Хоразм ва 
Қорақалпоғистонда қатор лойиҳалар амалга 
оширилмоқда. Бир оз муддат олдин компа-
ниямиз раҳбарига Қашқадарёга ҳам инвес
тиция киритиш борасида фикримни билдир-
гандим. У қизиқиш билдириб, бунга рози 

бўлди. Яқинда Қашқадарёга бориб, вилоят 
ҳокими билан музокара ўтказди. Натижада 
воҳага катта миқдорда инвестиция кирити-
ладиган бўлди.

Маълумотларга кўра, келгусида айнан 
Жанубий Кореянинг KDL компанияси воҳада 
“яшил”, яъни қайта тикланувчи энергия ман-
баларидан қувват оладиган “ақлли” иссиқхо-
налар қуриб беради. Смарт иссиқхоналарда 
етиштирилган маҳсулот юқори сифатли бўлиб, 
тўлиқ Европа бозорига экспорт қилинади.

— Дастлаб Ўзбекистон ҳақида бошқача 
тасаввурда эдик. Етти йил олдин ҳам бу дав-
латга инвестиция киритиш учун келганман. 
Лекин бирорта ҳам имконият, давлат томо-
нидан қўллаб-қувватлов бўлмагани боис, 
ортга қайтиб кетганман, — деганди бир муд-
дат олдин KDL компанияси раҳбари Ким Же 
Ёнг юртимиздаги оммавий ахборот восита-
ларига берган интервьюсида. — Орадан бир 
неча йил ўтиб, Президентингиз юритаётган 
оқилона сиёсат, хорижий инвесторлар қўл-
лаб-қувватланаётганини билганимиздан ке
йин дарҳол келдик ва сармоя киритдик. Биз 
юз бераётган ўзгаришлардан хабардормиз ва 
ҳар сафар ҳайратда қоламиз. Ҳа, Ўзбекистон 
ҳақиқатан зўр имкониятлар тақдим этмоқда. 
Мисол учун, виза тизимидаги ўзгаришлар, 
солиқдаги енгилликлар... Инвестиция ки-
ритмоқчи бўлган компания, биринчи навбат-
да, мана шулар билан қизиқади. Қолаверса, 
логистика ҳам яхши йўлга қўйиляпти. Бу 
ҳам сармоядорлар учун муҳим жиҳат. Етти 
йил олдинги ва ҳозирги вазият орасида кат-
та тафовут бор: Ўзбекистон бозори жуда тез 
ривожланди... Келгусида биз Ўзбекистонда 
“яшил” иссиқхоналар қуришни янада кен-
гайтирамиз. Ҳозир беш юз гектарда шундай 
иссиқхоналар барпо этган бўлсак, келгусида 
бу минг гектарга кенгаяди. Кейинги манзи-
лимиз Қашқадарё, Сурхондарё ва Самарқанд 
бўлади.

Лобар Зоированинг айтишича, айни пайт
да хорижлик инвестор билан расмий ҳуж-
жатларни тасдиқлаш жараёни якунига ет-
казилмоқда. Демак, келишувга кўра, воҳага 
кореялик сармоядор 300 миллион долларга 
яқин инвестиция киритиши режалаштирил-
ган. 2025 йилда амалга ошириладиган ло
йиҳа ҳисобидан вилоятдаги бешта туманда 
инновацион технологияли “ақлли” иссиқ-
хоналар барпо этилади. Бундан ташқари, бу 
иссиқхоналарда етиштириладиган қишлоқ 

хўжалиги маҳсулотлари хорижий компания 
ташаббуси билан тўлиқ Европа бозорларига 
экспорт қилинади. Мазкур лойиҳа муваф-
фақиятли амалга ошса, чет эллик ҳамкорлар 
бошқа тармоқларда ҳам ишлаш таклифини 
билдирган.

— Олдимга қўйган қатор мақсадларим 
бор. Биринчи навбатда, шу ерда магистрату-
ра ва докторантура босқичларида ўқиш ҳара-
катидаман. Бундан ташқари, юртимизга ин-
вестициялар олиб кирилиши ҳамда янгидан 
янги лойиҳалар амалга ошишига ҳиссамни 
қўшиш ниятидаман. Бунинг учун имкония
тим етарли. Қайда бўлмайлик, ватанимиз, 
киндик қонимиз тўкилган жонажон Ўзбекис
тон учун хизмат қилишга тайёрмиз, — дейди 
Лобар. — Ҳар куни ижтимоий тармоқлар 
орқали юртимиздаги янгиликларни кузатиб 
бораман. Ҳамма соҳада ислоҳотлар амалга 
оширилмоқда. Бунинг натижасида одам-
ларнинг турмуш тарзи яхшиланиб, яшашга 
иштиёқи ортмоқда. Бу ерда ҳам кўпчилик 
юртимизда аҳоли фаровон яшаши учун кат-
та ишлар бажарилаётгани ҳақида гапиради. 
Бориб, томоша қилиш истагини билдиради. 
Шундай пайтда ватанимизнинг бир-биридан 
гўзал манзиллари ҳақида фахр билан сўзлаб 
бераман ва бундан ўзгача завқ оламан.

Юртимизда ёшларга кенг имконият очи-
лиши натижасида йигит-қизларимиз бугун 
турли давлатларда таълим олмоқда. Етакчи 
олийгоҳларда тажриба оширмоқда. Юқори 
билимга эга бўлиб, юртимиз равнақига ҳис-
са қўшиш учун астойдил интилмоқда. Лобар 
Зоированинг саъй-ҳаракати бунга бир мисол 
бўлади. У каби ёшлар сафи кенгайиб бораёт-
гани қувонарли.

Акбар РАҲМОНОВ,
“Янги Ўзбекистон” мухбири

ЧЕТ ЭЛДА ИШЛАЁТГАН ТАРЖИМОН ¯ИЗ 
ҚАШҚАДАРЁГА КАТТА ИНВЕСТИЦИЯ 

ЙЎНАЛТИРДИКоллежда ўқиб юрган 
кезларидаёқ Лобарда 
хорижий тилларни 
ўрганишга интилиш пайдо 
бўлди. Унинг қизиқиши 
кейинчалик кундалик одатга 
айланди. Шу тариқа инглиз 
ва корейс тилларини пухта 
ўрганди.
Қарши ахборот 
технологиялари коллежини 
аъло баҳога тамомлагач, 
ҳеч иккиланмай Жанубий 
Кореядаги олийгоҳлардан 
бирига ҳужжат топширди. 
Буни қарангки, омади чопиб, 
Сонгюнгван университетига 
ўқишга кирди.

Муносабат 

Концепциядаги асосий масалаларнинг 
бажарилиши энергия самарадорлигини оши-
риш, энергетика хавфсизлигини таъминлаш 
ва бошқа қатор муаммоларнинг ҳал қили-
нишини талаб этади. Энг аввало, соҳадаги 
муҳандис кадрларнинг билими замонавий 
технологиялар ҳамда хорижий тажрибани 
ўзлаштириш даражаси ва ташаббускорлиги 
билан боғлиқ.

Ҳужжатнинг энг муҳим бандларидан 
бири шуки, иқтисодиётнинг энергия сама-
радорлигини ошириш билан бирга энергия 
сарфини камайтириш, истеъмолчиларнинг 
электр энергиясидан оқилона фойдаланиши-
ни рағбатлантириш бўйича иқтисодий меха-
низмларни жорий этишни назарда тутади. 
Шунингдек, соҳадаги жараёнларни таҳлил 
қилиб бориш, мониторинг ва энергия аудити 
ўтказиш, камчиликларни ўз вақтида барта-
раф этиш имкониятини беради. Бу жараёнда 
энергия сарфининг солиштирма қийматини 
камайтириш асосида маҳсулот таннархини 
пасайтириб, рақобатбардошлигини ошириш 
асосий масаладир.

Президентимиз икки кун давомида Тош-
кент вилоятига қилган ташрифи мобайнида 
бир нечта объектларда бўлди. Янги ишлаб 
чиқариш лойиҳалари билан танишиб, бир 
қанчасини ишга тушириб берди. Жумла-
дан, Янгийўл туманидаги “Тинчлик” кичик 

саноат зонасидаги корхоналар ҳудуд иқти-
содиёти равнақига муносиб ҳисса қўшади.   
Хусусан, бу ердаги металл конструкциялар, 
юқори босимга чидамли резервуарлар, юк 
кўтарувчи кранлар, бурғилаш ускуналари, 
пайвандлаш электродлари, металл эшик ва 
электр қутилар ишлаб чиқаришга ихтисос
лашган “Enter Steеl” корхонаси 40 миллион 
долларлик тўғридан тўғри хорижий инвести-
ция маҳсули.  Корхона 1 минг 500 кишини 
иш билан таъминлаш имконига эга. Зарур 
мутахассислар “Амалий мономарказ”да тай-
ёрланади. Ўқув хоналари ва лабораториялар 
замонавий ускуналар билан жиҳозланган. 
Таълим дастури эса Тошкент давлат техни-
ка университети билан ҳамкорликда ишлаб 
чиқилган. 

Албатта, илм ва амалиёт уйғун жойда 
ривожланиш, янгиланиш бўлади.  Иш унум-
дорлиги ортади. “Enter Steеl”даги ишлар ҳам 
шу ҳамкорлик самарасидир. Тошкент давлат 
техника университети жамоаси ушбу вилоят 
билан яқиндан ҳамкорлик қилиб келади. Гап 
шундаки, Президентимиз 2024 йил 27 ав-
густдаги видеоселектор йиғилишида мута-
саддиларга ҳудудларда электр энергиясидан 
оқилона фойдаланиш, унинг истеъмолини 
мониторинг ва энергия аудитидан ўтказиш 
вазифасини юклаган эди.

Ушбу топшириқлар ижроси доирасида 
Тошкент вилоятидаги ўрганиш ишларини 
марказлашган ҳолда назорат қилиш ва му-
вофиқлаштириш мақсадида олтита йўна-
лиш бўйича мамлакат даражасидаги ишчи 
гуруҳ ташкил этилди ва масъуллар бел-
гиланди. Жорий йилнинг 10 сентябридан 
вилоятнинг 22 та туман ва шаҳар электр 
таъминоти самарадорлиги жорий ҳолати-
ни ўрганиш мақсадида энергетика соҳаси 
учун кадрлар тайёрловчи 7 та олий таълим 
муассасаси, жумладан, Тошкент давлат 
техника университети профессор-ўқитув-
чиларидан иборат ишчи гуруҳлар шакл
лантирилиб, уларнинг фаолияти бўйи-
ча тегишли кўрсатмалар берилди. Айни 
пайтда университетимизнинг 137 профес-
сор-ўқитувчиси, олимлари ва талабалари-
дан иборат ишчи гуруҳ вилоятнинг 11 та 
туман ва шаҳрида ўрганиш ишларини олиб 
бормоқда.

Ишчи гуруҳлар ўрганишида йирик ис-
теъмолчилар ҳамда электр тармоқларининг 
энергия самарадорлиги таҳлил қилиниб, 
йўқотишларни камайтириш, ишлаб чиқа-
риш корхоналарининг технологик жараёни 
хусусиятидан келиб чиқиб, иш режимини 
оптималлаштириш асосида энергия самара-
дорлигига эришиш масалалари кўриб чиқил-
моқда.

Бугун ишлаб чиқарилаётган электр энер-
гиясининг саноат тармоқлари томонидан ис-
теъмоли 40 фоиздан 50 фоизгачани ташкил 
этмоқда. 2030 йилга бориб, бу кўрсаткич яна 
бир неча ўн фоиз ўсиши прогноз қилинган. 
Электр энергияси сарфининг бу қадар тез 
ошиб бориши мазкур тармоқда қувват сама-
радорлигини ошириш вазифасини кун тар-
тибига олиб чиқди.

Тошкент вилояти саноатлашган ҳудуд. 
Истеъмол қилинадиган энергия ресурслари-
нинг асосий қисми йирик энергия истеъмол-
чилари ҳиссасига тўғри келади. Вилоятда 
мамлакат иқтисодиётининг таянчи бўлган 
“Олмалиқ кон-металлургия комбинати” АЖ, 
“Ўзбекистон металлургия комбинати” АЖ, 
“Махам-Chirchiq” АЖ каби йирик истеъмол-

чиларнинг энергия истеъмоли самарадор-
лигини ошириш катта миқдордаги энергия 
ресурслари иқтисод қилинишига замин яра-
тади.

Ишчи гуруҳ ўрганишлари асосида айтиш 
мумкинки, электр энергияси йўқотилиши-
нинг олдини олиш ҳамда энергия ресурсла-
ридан оқилона фойдаланиш бўйича Тошкент 
вилояти намунаси яратилмоқда. Мазкур 
андазага энергия самарадорлигини ошириш 
бўйича илмий асосланган қатор таклифлар 
киритилиб, уларнинг жорий этилиши, ўз 
навбатида, ҳудудларда йўқотишлар камайи-
шига, истеъмолчиларни узлуксиз ва сифатли 
электр энергияси билан таъминлашга замин 
яратади. 

Ҳудудлардаги ўрганишлар натижасида 
ишчи гуруҳлар бераётган таклиф ва тавсия
лар илмийлиги ҳамда амалийлиги билан 
долзарб. Масалан, вилоятнинг Оҳангарон 
шаҳрида ишлаётган илмий гуруҳ шаҳар-
даги 17 та ташкилотни ўрганиши натижа-
сида электр таъминоти тизими элемент-
лари нотўғри ўрнатилгани туфайли 3 та 
ташкилотдаги компенсатор қурилмалари 
ишдан чиққани, бир ҳолатда трансформатор 

ўта юқори босимда ишлаётгани, иккита ҳо-
латда электр юриткичларни ишга тушириш 
режими нотўғри ўрнатилгани сабабли ком-
мутация қурилмалари носоз ишлаётгани 
аниқланган. Ишчи гуруҳ мазкур ҳолатларни 
бартараф этиш бўйича таклифларини бериб, 
улар амалга оширилса, истеъмолчиларда 5-7 
фоизгача электр энергиясини иқтисод қилиш 
имконияти мавжудлигини ҳисоб-китоблар 
билан асослаган.

Тақдим этилаётган таклифлар ораси-
да асосий эътибор истеъмолчилар электр 
таъминоти тизимида қайта тикланувчи 
энергия манбаларини қўллашига қаратил-
моқда. Ҳисоб-китобларга кўра, замонавий 
қуёш фотоэлектрик станциялари ҳамда 
қуёш сув иситкичлари аҳолининг электр 
ва иссиқлик энергиясига сарфлайдиган 
энергия ресурсларини 40 фоизгача тежаш 
имконини беради. Ҳудудлардаги гелиокол-
лекторлардан фойдаланиш орқали энергия 
ресурсларини иқтисод қилиш таклифи 
билдирилган. Масалан, 100 литрли сув 
қурилмаси шу ҳажмдаги сувни 45 дара-
жа иситиш учун 2 соат вақт ва 4 киловатт 
қувват сарфлайди. Гелиоколлектор эса шу 
ҳароратдаги сувни 1 соатда иситиб беради. 
Агар битта гелиоколлекторнинг бир кун-
лик ишлаш вақти 8 соат деб ҳисобланса,  
1 та 100 литрли коллектор ёрдамида бир 
кеча-кундузда 32 киловатт-соат электр 
энергиясини тежаш мумкин.

Корхона ва ташкилотларда универси-
тетнинг энергетика муҳандислиги факуль-
тети 4-босқич талабаларининг дуал таълим 
тизимида амалиёти ҳам ташкил этилди. 
Ҳудудларда йирик истеъмолчилар ҳамда 
электр тармоқларининг энергия истеъмоли 
кўрсаткичларини таҳлил қилиш жараёнида 
талабалар иштирок этиши ишлаб чиқариш 
билан ўқув жараёнининг ўзига хос узлук-
сиз боғланишини ифодалаб, “тармоқ —  
корхона — олийгоҳ” занжирининг бир 
ҳалқаси вазифасини бажармоқда. Энергия 
ресурслари истеъмолини таҳлил қилиш ва 
баҳолаш жараёнида талаба назарий билим-
ларини амалий жиҳатдан мустаҳкамлайди. 
Бу эса сифатли муҳандис кадрлар тайёр-
лаш йўналишида олдимизга қўйилган ва-
зифаларнинг ўз вақтида ижро этилишига 

хизмат қилади. Талабаларга келгусида 
ўзлари ишлайдиган объектлар фаолияти 
билан бугунданоқ танишиш имконини бе-
ради.

Бугун олдимиздаги асосий вазифа иқти-
содиёт тармоқлари учун амалиётда қўлла-
наётган замонавий илғор технологияларни 
ишлата оладиган, уларда бевосита техноло-
гик жараёнлар самарадорлиги ҳамда нати-
жадорлигини оширишга қаратилган қарор-
лар қабул қилишга қодир, етук ва малакали 
муҳандис кадрларни тайёрлашдир.

Мазкур ўрганишлар ишчи гуруҳ тарки-
бида фаолият юритаётган малакали про-
фессор-ўқитувчилар, илмий тадқиқот би-
лан шуғулланаётган таянч докторантлар, 
магистрлар ҳамда талабаларга назарий 
билимларини мустаҳкамлаш учун амалий 
билимлар майдончаси вазифасини бажар-
моқда.

Ишчи гуруҳ фаолияти нафақат реал 
объектлардаги энергия ресурслари бўйича 
истеъмол таҳлилига, балки ўрганишлар на-
тижасида аниқланаётган технологик муам
молар асосида келгусида талабаларнинг 
битирув-малакавий ишлари, магистрлик 
диссертациялари, тадқиқотчиларнинг док-
торлик диссертациялари ҳамда мазкур тех-
нологик муаммоларни ечишга қаратилган 
хўжалик шартномаларини тузишга ҳам асос 
бўлиб хизмат қилмоқда.

Олимлар томонидан ушбу йўналишдаги 
илмий тадқиқотлар натижасида электр энер-
гияси ишлаб чиқариш учун сарф-харажатни 
камайтиришга ҳамда электр энергиясини 
иқтисод қилишга эришилди. Шу билан бир-
га, истеъмолчиларнинг электр энергиясидан 
оқилона фойдаланиши иқтисодий меха-
низмлари такомиллаштирилади.

Айни пайтда энергия ресурсларидан фой-
даланиш самарадорлигини ошириш йўна-
лишидаги ишларнинг давлат сиёсати дара-
жасига олиб чиқилишидан мақсад энергия 
сиғимдорлигини камайтириш асосида иқти-
сод қилинган энергия ресурсларини иқтисо-
диётнинг бошқа тармоқларига йўналтириш 
орқали мамлакатда энергетика хавфсизлиги-
ни таъминлашдан иборат. Зеро, энергетика 
хавфсизлиги мамлакат хавфсизлиги кафола-
тидир.

ЭНЕРГИЯ РЕСУРСЛАРИДАН ОҚИЛОНА ФОЙДАЛАНИШ
бЎйича Тошкент вилояти намунаси яратилмоҚда

Она-табиатимизни, атроф-муҳитни 
асраб-авайлаш, келажак авлодларга бекаму кўст 

етказиш йўлида бирлашайлик!

Инсон, унинг ҳаёти, эркинлиги, шаъни ва қадр-
қиммати олий қадрият ҳисобланган янги 
Ўзбекистонда амалга оширилаётган изчил 
ислоҳотлар, аввало, инсон фаровонлигини ва 
жамиятнинг барқарор ривожланишини, ҳар 
кимнинг қулай атроф-муҳитга, унинг ҳолати 
тўғрисидаги ишончли ахборотга эга бўлиш 
ҳуқуқларини таъминлаш ҳамда мамлакатимизнинг 
жаҳон ҳамжамиятидаги нуфузли ўрнини янада 
мустаҳкамлашга қаратилмоқда.

Ўзбекистон Экологик партияси Олий Маж-
лис Қонунчилик палатаси ва маҳаллий Кен-
гашлар депутатлари сайловида “Табиат учун 
бирлашайлик” шиори остида иштирок этиб, 
атроф-муҳит барқарорлигини таъминлаш ва 
экологик масалалар нафақат давлат ва жамият, 
балки ҳар бир инсон, оила ва маҳалланинг бир-
ламчи устувор вазифаси бўлишига эришишни 
ўз олдига мақсад қилиб қўйган. 

Партиянинг Сайловолди дастурида давлат 
органлари фаолиятида ва жамият ҳаётининг 
барча жабҳаларида янги таҳрирда қабул қи-
линган Конституциямиз нормаларини ҳаётга 
изчил татбиқ этиш, давлат ва жамият бош
қаруви, суд-ҳуқуқ соҳасидаги ислоҳотлар 
самарадорлигини ошириш ҳамда қонун-
чиликни такомиллаштириш юзасидан  
2 та кодекс, ўнга яқин янги қонун лойиҳала-
ри ҳамда миллий дастур, концепция ва стра-
тегияларни ишлаб чиқиш ҳамда қабул қилиш 
кўзда тутилмоқда.

Эколог-ҳуқуқшунос кадрлар 
тайёрлаш ва экология 

соҳасидаги ихтисослашган 
судларни ташкил этиш зарур!

Юртимизда экология соҳасидаги ҳуқуқ
бузарликларнинг олдини олиш ва уларга қар-
ши курашишни кучайтириш ҳамда таъсирчан 
экологик назорат тизимини такомиллаштириш 
борасида муайян ишлар амалга оширилмоқда.

Жумладан, Бош прокуратура тизимида эко-
логия, атроф-муҳитни муҳофаза қилиш ва ўр-
мон хўжалиги соҳасидаги қонунчилик ижроси 
устидан назорат бошқармаси ва ҳудудларда 
табиатни муҳофаза қилишга оид қонунчилик 
ижроси устидан назорат ҳамда ерлардан ноқо-
нуний фойдаланишни бартараф этиш бўйича 
ихтисослаштирилган прокуратуралар ташкил 
этилди. Ички ишлар вазирлиги, Миллий гвар-
дия ҳамда Экология, атроф-муҳитни муҳофаза 
қилиш ва иқлим ўзгариши вазирлигининг эко-
логия, атроф-муҳитни муҳофаза қилиш ва та-
биатдан фойдаланиш соҳасидаги ҳуқуқбузар-
ликларга қарши курашиш бўйича ҳамкорлиги 
йўлга қўйилди.

Партия экологик ҳуқуқбузарликлар учун 
жавобгарликни кучайтириш зарурлигини таъ-
кидлаган ҳолда, юридик ва жисмоний шахслар-
нинг экологик ҳуқуқларини, мулкий ва бошқа 
манфаатлари ишончли ҳимоя қилинишини 
таъминлаш, фуқароларнинг ҳуқуқий мадания-
ти ва саводхонлигини ошириш, уларга соҳада 
қабул қилинаётган норматив-ҳуқуқий ҳужжат-
ларнинг мазмун-моҳиятини етказиш мақсади-
да юридик ёрдам ва хизматларни йўлга қўйиш 
зарур деб ҳисоблайди.

Ўзбекистон Экологик партияси томонидан 
илгари сурилаётган малакали юридик ёр-
дам ва хизмат кўрсатиш сифатини ошириш 
ҳамда эколог-ҳуқуқшунос кадрлар тайёр-
лаш тизимини йўлга қўйиш ташаббуси эко-
логик низоларни ҳал этиш ва ҳуқуқбузарлик
ларнинг олдини олишда, тадбиркорлик субъ-
ектларининг фаолиятига турли аралашувлар, 
тазйиқ, тўсиқларга йўл қўймаслик, шунингдек, 
уларнинг экологик ҳуқуқлари чекланишининг 
олдини олиб, ҳуқуқ ва қонуний манфаатларини 
ҳимоя қилиш кафолатларини кучайтиради.

Ҳозирда экологик ҳуқуқбузарликлар учун 
маъмурий ва жиноий жавобгарликнинг амал-
даги санкциялари айрим ҳолларда табиатга 
ва табиий ресурсларга етказилган ҳақиқий 
зарарга нисбатан номутаносиб равишда бел-
гиланган бўлиб, бу экологик ҳуқуқбузарлик
лар сонининг камайишига олиб келмаяпти. 
Масалан, ўтган 2023 йилда чиқиндилар 
билан боғлиқ ҳуқуқбузарликлар сони қа-
рийб 17 400 тани, атмосфера ҳавосини муҳо-
фаза қилиш соҳасидаги ҳуқуқбузарликлар  
11 580 тани, ўсимлик дунёсини муҳофаза 
қилиш соҳасида 5220 дан ортиқни, сув ва 
сув объектларини муҳофаза қилиш соҳасида  
1400 дан ортиқни ташкил этган.

Маълумотларга кўра, 2023-2024 йиллар да-
вомида экологик ҳуқуқбузарликлар юзасидан 
27 та ҳолат бўйича жиноий иш қўзғатилган 
бўлиб, уларнинг барчаси бўйича енгил жарима 
санкциялари қўлланилган, холос. 9,5 мингга 
яқин ноёб турдаги дарахтлар ноқонуний кеси-
лиши оқибатида табиатга 36 миллиард сўмлик 
зарар етказилган.

Сўнгги уч йилда қурилаётган объектлар 
сони 3 баробар ошиб, дарё ўзанларида ноқо-
нуний қум-шағал қазиб олиш билан боғлиқ 
303 та ҳолатда 68 миллиард сўм миқдорида 
жарима қўлланилган, шундан 42 та ҳолатда 45 
миллиард сўм миқдорида табиатга зарар етка-
зилгани учун жиноят ишлари қўзғатилган.

Шу ўринда, ЎзЛиДеП Сайловолди дасту-
рида “Тадбиркорлик фаолияти билан боғлиқ 
бўлган жиноят турларини камайтириш, маз-
кур соҳани либераллаштириш тарафдоримиз” 
деган ғоя илгари сурилмоқда. Бироқ мамлака-
тимизда экология ва атроф-муҳитни муҳофаза 
қилиш ва табиий ресурслардан оқилона фой-
даланиш соҳасидаги ҳуқуқбузарликлар учун 
нафақат маъмурий, балки жиноий жавобгарлик 
чоралари кучайтирилаётган бир пайтда бу ғоя 
қанчалик ўринли бўлади?

Чунки Экологик партия экологик ҳуқуқбу-
зарликлар учун жавобгарликни кучайтириш, 
шу жумладан, атроф-муҳитга ва аҳолининг 
соғлиғига етказилган зарарни тўла қоплаш 
мажбуриятини ҳамда ҳуқуқни қўллаш ама-
лиёти самарадорлигини такомиллаштириш 
тарафдоридир.

Экология соҳасидаги ҳуқуқбузарликлар 
камаймаётганини қайд этган ҳолда партия 
экология соҳасидаги ҳуқуқбузарликларни ва 
жиноят ишларини кўриб чиқиш бўйича ихти-
сослаштирилган судлар ташкил этиш ҳамда 
Маъмурий жавобгарлик тўғрисидаги кодексда-
ги жавобгарлик чораларини қайта кўриб 
чиқиш, маъмурий жазо чораларини қўллашда 
судларга кенгроқ ваколат бериш ташаббус
лари орқали соҳадаги бир қатор муаммолар-
нинг олдини олиш мумкин деб ҳисоблайди.

Кўплаб мамлакатларда экологик муаммо-
ларга жиддий эътибор қаратилиши, ушбу маса-
лаларда фуқаролик жамиятининг фаоллашуви 
ихтисослаштирилган экологик судларни таш-
кил этиш масаласини кун тартибига қўймоқда.

Ҳозирда хорижий давлатларда ихтисос
лаштирилган экологик судларни шакллантириш 
тенденцияси кучайиб, БМТнинг Атроф-муҳит 
бўйича дастури маълумотларига кўра, 44 мам-
лакатда 1200 дан ортиқ миллий экологик судлар 
фаолият кўрсатмоқда. Статистикага кўра, улар-
нинг аксарияти сўнгги ўн йил ичида Англия, 
Хитой, Бельгия, Боливия, Парагвай, Филиппин, 
Таиланд, Жанубий Африка Республикаси ва 
бошқа мамлакатларда ташкил этилган.

Экологик судлар ихтисослаштирилган суд 
сифатида, масалан, АҚШнинг Вермонт штати-
даги, Австралиянинг Янги Жанубий Уэльсда-
ги, Канаданинг Онтарио штатидаги, Янги 
Зеландиядаги каби тузилиши мумкин ёки Ни-
дерландия, Дания, Финляндия ва Швециядаги 
каби суд тизимидаги экологик низоларни кўриб 
чиқадиган тузилма сифатида ҳам фаолият кўр-
сатиши мумкин.

Жаҳон ҳамжамияти халқаро даражада ҳал 
қилинишини талаб этиладиган экологик низо-
ларга дуч келаётганлиги сабабли 1993 йилда 
БМТ халқаро суди таркибида “экологик ма-
салалар палатаси” ташкил этилган. Шу билан 
бирга, ҳуқуқшунослар ташаббуси билан 1994 

йилда Мехико шаҳрида бўлиб ўтган конферен-
цияда халқаро экологик суд ташкил этилган.

Халқаро экологик суд атроф-муҳитни муҳо-
фаза қилиш ва атроф-муҳитни бошқариш бў
йича халқаро низоларнинг муайян вазиятини 
ҳуқуқий таҳлил қилиш асосида манфаатдор 
томонларнинг илтимосига биноан маслаҳат 
бериш, томонларни яраштириш, муросага 
келтириш ва томонларнинг ўзаро илтимосига 
биноан, томонлар олдиндан мажбурий деб тан 
олган қарор билан суд арбитражи жараёнини 
ўтказиш орқали ҳал этади. 

БМТнинг Атроф-муҳит бўйича дастури экс-
пертлари фикрича, экологик судларнинг энг са-
марали модели Янги Зеландия, Австралиянинг 
Янги Жанубий Уэльс каби ихтисослашган мус
тақил суд институтлари ҳисобланади.

Таъкидлаш лозимки, ихтисослашган эколо-
гик судларни ташкил этиш ва одил судловдан 
самарали фойдаланиш орқали инсоннинг эко-
логик ҳуқуқларини ҳимоя қилишни таъминлаш 
йўлга қўйилади. Шу жиҳатдан бундай судлар-
нинг ташкил этилиши ниҳоятда долзарб ва за-
рур ҳисобланиб, атроф-муҳитни муҳофаза қи-
лиш йўлида жиддий қадам ҳисобланади.

Йўл ҳаракати 
хавфсизлигини таъминлашда 

янги ёндашув!
Ўзбекистон экологик партияси Сайловолди 

дастурида йўл ҳаракати хавфсизлигини таъ-
минлаш тизимини такомиллаштириш юзаси-
дан йўл ҳаракати хавфсизлигини тартибга 
солишни қонуности ҳужжатларидан қонун 
асосида тартибга солишга ўтказиш ташаб-
буси илгари сурилмоқда. Боиси, йўл ҳаракати 
хавфсизлиги қоидалари ҳар қандай мамлакатда 
фуқароларнинг ҳаёти, саломатлиги ва мол-мул-
кини ҳимоя қилишнинг кафолати ҳисобланади. 

Европа мамлакатлари ва АҚШда йўл ҳа-
ракати хавфсизлигига оид алоҳида қонун-
лар қабул қилинган бўлиб, улар жамиятдаги 

ижтимоий муносабатларни тартибга солишда 
муҳим аҳамиятга эга. Қабул қилинаётган ҳар 
бир қоида, ҳар бир йўл белгиси ва жавобгарлик 
чоралари парламент томонидан тасдиқланган 
қонунларга асосланади.

Жаҳон соғлиқни сақлаш ташкилоти маъ-
лумотларига кўра, ҳар йили йўл-транспорт 
ҳодисалари натижасида 1,19 миллионга яқин 
одам вафот этади, йўл-транспорт ҳодисалари 
5 ёшдан 29 ёшгача бўлган болалар ва ёшлар 
ўлимининг асосий сабабидир. Йўл-транспорт 
ҳодисалари натижасида аксарият мамлакатлар 
томонидан етказилган зарар уларнинг ялпи 
ички маҳсулотининг 3 фоизигача етади. Бу 
каби муаммоларни ҳал этиш учун яхлит қону-
ний ечим керак. Бу ечим партия Сайловолди 
дастурида таклиф этилган.

Ўзбекистонда ҳам сўнгги йилларда содир 
бўлаётган йўл транспорт ҳодисалари аянчли 
оқибатларга олиб келмоқда. 2023 йилда транс-
порт воситасини бошқариш ҳуқуқидан маҳрум 
қилинганига қарамай, яна рулга ўтирган шахс
лар томонидан 707 та йўл-транспорт ҳодисаси 
содир этилган. Бунинг оқибатида 212 нафар 
шахс ҳаётдан кўз юмган, 546 киши эса турли 
даражада тан жароҳатлари олган. 

Мазкур статистик маълумотлар соҳани тар-
тибга солувчи қонунчилик ҳужжатларини та-
комиллаштириш зарурлигини кўрсатади. Шу 
жиҳатдан, мазкур муносабатларни қонун асо-
сида тартибга солиш ҳар томонлама самарали 
ҳисобланади.

Партиянинг таклифи халқаро миқёсдаги 
ташаббусларга ҳам бевосита мос ҳисоблана-
ди. БМТнинг Бош Ассамблеяси “Дунё бўйлаб 
йўл ҳаракати хавфсизлигини ошириш бўйича 
резолюцияси”ни (A/RES/74/299) қабул қи-
либ, 2021-2030 йилларгача бўлган даврни йўл 
ҳаракати хавфсизлигини таъминлаш бўйича 
ҳаракатнинг иккинчи ўн йиллиги деб эълон 
қилди.  Мазкур резолюцияда йўл ҳаракати 

хавфсизлиги муаммосини ҳал қилиш учун 
асосий шартлар ва хизматларни тақдим этиш, 
авваламбор, қонун чиқарувчи органларнинг 
зиммасида эканлиги қайд этилган.

Ҳозирда йўл ҳаракати хавфсизлигини 
тартибга солиш масалалари “Йўл ҳаракати 
тўғрисида”ги қонун, йўл ҳаракати қоидалари, 
йўл ҳаракати қоидаларининг бузилишига доир 
маъмурий ишларни кўриб чиқиш тартиби, 
йўл-патруль хизмати ходимларининг йўл ҳара-
кати қатнашчилари билан ўзаро муносабатлари 
ҳамда махсус мосламалардан фойдаланиши 
тартиби тўғрисидаги низомлар билан ҳам тар-
тибга солинади. Бу, ўз навбатида, тарқоқ ҳолда-
ги ўзаро боғлиқ қоидаларни битта қонун ҳуж-
жатига жамлашни тақозо этмоқда. 

Партия йўл ҳаракати хавфсизлигини тўлиқ 
қонун асосида тартибга солиш йўл-транспорт 
ҳодисалари ва қоидабузарликлар сонини ка-
майтириш, йўл ҳаракати қатнашчиларининг 
ҳуқуқий маданияти, ўзаро ҳурмати ва би-
лим-тажрибасини ошириш, ҳайдовчилар ва 
пиёдалар учун қулай ва хавфсиз йўл ҳаракати-
ни ташкил этишни таъминлашга хизмат қила-
ди, деб ҳисоблайди.

Ёшларга тамаки 
маҳсулотлари сотилишини 

тақиқлаш лозим деб 
ҳисоблаймиз!

Ўзбекистон экологик партиясининг Сай-
ловолди дастуридан ўрин олган муҳим 
ташаббуслардан бири 2009 йил 1 январдан 
кейин туғилган шахсларга 2030 йилдан бош
лаб тамаки маҳсулотлари сотилишини 
тақиқлаш ва инсон саломатлиги, айниқса, 
болалар соғлиғига энергетик ичимликлар-
нинг салбий таъсирини инобатга олиб, улар-
ни 21 ёшдан кичик шахсларга сотишни 
тақиқлашдан иборат.

Ўтказилган тадқиқот натижаларига кўра, 
2024 йил 1 сентябрь ҳолатига Ўзбекистонда 

тамаки маҳсулоти ноқонуний айланмасининг 
улуши 12,5 фоизни ташкил қилди.

Тамаки маҳсулотларини истеъмол қилиш 
инсон саломатлигига жиддий зарар еткази-
ши ҳақида кўп бора эшитсак-да, афсуски, ҳо-
зирги кунда бутун дунёда тамаки чекувчилар 
сони ортиб, айниқса, ёшлар орасида бу одат-
нинг кенг тарқалаётгани кенг жамоатчиликни 
ташвишга солмоқда.

Кўплаб мамлакатларда ёшларнинг тама-
ки маҳсулотларини истеъмол қилишига чек 
қўйишга қаратилган саъй-ҳаракатлар амал-
га оширилмоқда. Масалан, Янги Зеландияда 
2009 йил 1 январда ва ундан кейин туғил-
ган шахсларга тамаки маҳсулотларини сотиш 
тақиқланган бўлиб, белгиланган тартибни буз
ганлик учун 50  000 дан 150  000 долларгача 
жарима назарда тутилган.

Бутун дунёда соғлом турмуш тарзи тараф-
дорлари, сиёсатчилар ҳамда тамакига қарши 
курашиш соҳасининг фаоллари ушбу муам-
мони муҳокамалар платформасига олиб чиқ-
моқда. Мамлакатлар ҳукуматларини ёшларни 
бундай иллатдан ҳимоя қилиш учун зарур чо-
раларни кўришга даъват этмоқда.

Жаҳон соғлиқни сақлаш ташкилоти маъ-
лумотига кўра, дунё бўйлаб 13-15 ёшдаги 37 
миллион нафар ўғил-қизлар тамакини у ёки бу 
шаклда истеъмол қилади. Европа минтақасида 
эса 13-15 ёшдаги 11,5 фоиз ўғил болалар ва 
10,1 фоиз қизлар тамаки чекади. 

Экспертлар фикрича, ёшлар ўртасида ка-
шандалик иллати кўлами ортишига бир-бири-
дан жозибадор рекламалар кўпайиб, қонуний 
чекловлар тобора сусайиб бораётгани сабаб 
бўлмоқда. Мутахассислар 2050 йилгача сай-
ёрамизда чекиш туфайли 450 миллион инсон 
ҳаётдан кўз юмиши мумкинлигини прогноз 
қилмоқда.

Шулардан келиб чиқиб, Ўзбекистон Эколо-
гик партияси томонидан илгари сурилаётган 

ташаббус — 2009 йил 1 январдан кейин туғил-
ган шахсларга 2030 йилдан бошлаб тамаки маҳ-
сулотлари сотилишини тақиқлаш таклифи айни 
бугунги кундаги муҳим масалалардандир. Қо-
лаверса, бу ёш авлодни кашандалик иллатидан 
ҳимоя қилишда самарали механизмга айлани-
ши аниқ. Бу таклифнинг қўллаб-қувватланиши 
эса аҳоли, энг аввало, ёшларнинг соғлиғини та-
маки маҳсулотларини истеъмол қилишнинг за-
рарли таъсиридан, шу билан боғлиқ ижтимоий 
ва бошқа салбий оқибатлардан ҳимоя қилишга 
ҳамда жамиятда соғлом турмуш тарзини шакл-
лантириш ва қарор топтиришга хизмат қилади.

Экологик қонунчиликни 
сифат жиҳатидан янги 

босқичга олиб чиқиш устувор 
мақсад!

Ўзбекистон экологик партияси томонидан 
экологияга оид қонунчиликни кодификациялаш 
орқали Экологик ва Ўрмон кодексларини қабул 
қилиш ташаббуси илгари сурилиб, мазкур соҳа-
лардаги қонунчилик ҳужжатларининг яхлит ти-
зимлаштирилишига эришиш кўзда тутилмоқда. 
Аҳамиятли жиҳати, партиянинг 2019 йилги Сай-
ловолди дастурига ҳам Экологик кодекс лойиҳа-
сини ишлаб чиқиш масаласи киритилган бўлиб, 
партия фракцияси томонидан унинг лойиҳаси 
ишлаб чиқилган. Мазкур лойиҳани янада тако-
миллаштириш ва парламент муҳокамасига олиб 
чиқиш жорий Сайловолди дастурининг ҳам 
устувор вазифаларидан ҳисобланади.

Шу билан бирга, партия қонун ижодкор-
лиги йўналишида “Атроф-муҳит мониторинги 
тўғрисида”ги, “Экологик ахборотлаштириш 
тўғрисида”ги, “Табиатни тиклаш тўғрисида”ги 
ва “Кимёвий хавфсизлик тўғрисида”ги янги қо-
нунларни ҳамда янги таҳрирдаги “Чиқиндилар 
тўғрисида”ги, “Атмосфера ҳавосини муҳофаза 
қилиш тўғрисида”ги, “Озиқ-овқат маҳсулоти-
нинг сифати ва хавфсизлиги тўғрисида”ги қо-
нунларни қабул қилиш зарур деб ҳисоблайди.

Хусусан, “Атроф-муҳит мониторинги 
тўғрисида”ги қонун атроф-муҳит монито-
ринги тизимини такомиллаштириш ва унинг 
самарадорлигини ошириш, прогнозлаштириш 
орқали атроф-муҳитга салбий таъсир юзага 
келишининг олдини олиш, шунингдек, табиий 
ресурслардан фойдаланишни тизимли равишда 
кузатиш, атроф табиий муҳитни муҳофаза қи-
лиш соҳасида давлат назорати юритилишини 
баҳолаш ҳамда ҳаққоний ахборот билан таъ-
минлашга хизмат қилади.

Аҳолининг экологик ахборотга бўлган конс
титуциявий ҳуқуқини таъминлаш мақсадида 
эса “Экологик ахборотлаштириш тўғриси-
да”ги қонунни, атроф-муҳитни тиклаш, унга 
бўладиган зарарли таъсир оқибатларини барта-
раф этиш ва табиий ресурсларни такрор ишлаб 
чиқаришнинг ҳуқуқий асосларини белгиловчи 
“Табиатни тиклаш тўғрисида”ги қонунни, 
ҳозирда кимё саноати жадал ривожланаёт-
ганлигини эътиборга олиб, аҳолини кимёвий 
заҳарланишдан сақлаш, соғлиғини муҳофаза 
қилишга қаратилган “Кимёвий хавфсизлик 
тўғрисида”ги қонунни қабул қилиш ҳам усту-
вор аҳамиятга эга.

Бундан ташқари, партия чиқиндиларни 
бошқариш соҳасидаги давлат сиёсатининг 
устувор йўналишлари ҳамда тамойилларини ва 
соҳада давлат-хусусий шериклик механизмини 
ҳамда давлат бошқаруви органлари ваколат ва 
функцияларини аниқ белгиловчи янги таҳрир-
даги “Чиқиндилар тўғрисида”ги қонунни, 
атмосфера ҳавосини муҳофаза қилиш, иссиқ-
хона газлари нормадан ортиқ чиқарилишининг 
олдини олиш ва бу борада ташкилий-ҳуқуқий 
механизмларни аниқ белгилаш мақсадида 

замонавий халқаро стандартлар асосида янги 
таҳрирдаги “Атмосфера ҳавосини муҳофаза 
қилиш тўғрисида”ги қонун лойиҳаларини 
ишлаб чиқиш тарафдори ҳисобланади.

Шунингдек, дунёда генетик муҳандислик тех-
нологиялар ривожланиб бораётганлигини ино-
батга олиб, озиқ-овқат хавфсизлигини таъмин-
лаш ҳамда аҳоли соғлигини сақлаш мақсадида 
янги таҳрирдаги “Озиқ-овқат маҳсулотининг 
сифати ва хавфсизлиги тўғрисида”ги қонунни 
қабул қилиш ҳам соҳадаги ҳуқуқий асосларнинг 
мустаҳкамланишига хизмат қилади.

Яшил келажак йўлида 
“Барқарор экологик 

ривожланиш стратегияси” 
ва “Миллий дастур” қабул 
қилиш ҳаётий заруратдир!
Жорий йилги сайловларда Ўзбекистон эко-

логик партияси томонидан давлат экологик 
сиёсатининг устувор йўналишларини белги-
лайдиган “Барқарор экологик ривожланиш 
стратегияси”ни қабул қилиш ташаббуси дол-
зарб аҳамиятга эга бўлиб, соҳадаги комплекс 
муаммоларнинг олдини олишга йўналтирилга-
ни билан муҳим аҳамият касб этади.

Ушбу ҳужжат мамлакатимизда атроф-муҳит-
ни муҳофаза қилиш, экологик барқарорликка 
эришиш, табиий ресурслардан оқилона фойда-
ланиш соҳасидаги давлат сиёсатининг устувор 
йўналишларини амалга оширишда муҳим аҳа-
миятга эга бўлиши билан бирга, аҳоли учун қу-
лай атроф-муҳит шароитларини яратиш, иқлим 
ўзгаришларига мослашиш, Орол фожиаси оқи-
батларини юмшатишни назарда тутади.

Бир сўз билан айтганда, “Барқарор экологик 
ривожланиш стратегияси” мамлакатимизнинг 
бебаҳо табиий бойликларини кўпайтириш-
га, ҳозирги ва келажак авлодлар учун асраб-
авайлашга ҳамда атроф-муҳит мусаффолигини 
сақлашга хизмат қиладиган ҳужжат бўлади.

Шунингдек, партия қишлоқ хўжалиги, са-
ноат ва иқтисодиёт тармоқларида сувдан сама-
рали фойдаланишга қаратилган Миллий дас
турни қабул қилишни зарур деб ҳисоблайди.

Миллий дастурнинг қабул қилиниши атро-
фимизда рўй бераётган сув билан боғлиқ эколо-
гик муаммолардан ҳар биримиз тегишли хуло-
са чиқариб, сувни тежаш ва исроф қилмаслик 
тамойили кундалик мезонимизга айланишига 
ва сувдан келажак авлод ҳам баҳраманд бўли-
ши учун имконият яратади.

Партия илгари сураётган янги қонунларни 
қабул қилиш ва амалдаги қонунчилик ҳужжат-
ларни такомиллаштириш ташаббуслари инсон 
ҳаёти ва соғлиғини ҳимоя қилиш ва экологик 
ҳуқуқларини таъминлашга, экология соҳаси-
даги ҳуқуқбузарликларнинг олдини олишга,  
ёшлар ўртасида соғлом турмуш тарзини омма-
лаштиришга хизмат қилади. 

Табиатнинг бетакрор мўъжизаси — 
муқаддас тупроқ, мусаффо ҳаво, зилол сув, 
ўз нурини сахийлик ила сочаётган қуёш — 
барча-барчаси биз, инсонлар учун бебаҳо 
неъмат эканини доимо ёдда тутайлик! 

Она-табиатимизни, атроф-муҳитни 
асраб-авайлаш, келажак авлодларга бекаму 
кўст етказиш йўлида бирлашайлик!

Хайрулло ҒАФФОРОВ,
Олий Мажлис Қонунчилик 

палатаси депутати,
Дилдора КАМАЛОВА, 

Олий Мажлис Қонунчилик 
палатаси депутатлигига номзод



Дунё бозорида бугунги кунда пахта хомашёси нархи кескин пасайиши, кластерлар пахта 
етиштириш харажатларини қоплай олмаётгани, ғўза парваришида сув сарфи кўплигини 

инобатга олган ҳолда  Хоразм вилоятида шоли улушини 60-70 фоизга олиб чиқиш 
масаласини кўриб чиқиш мақсадга мувофиқ бўлар эди.4 Жамият

Бошланиши 1-бетда

Булар Ўзбекистон учун ҳам дахлдор 
масалалар, албатта. Орол денгизи қури-
ши, интенсив деҳқончилик ерлари шўрла-
ниши, дарёлар суви кескин камайиши энг 
ташвишли омиллар сирасидан. Шунингдек, 
деҳқончилик маданиятидан дунёвий ўлчов-
лар бўйича ортда қолаётганимиз ҳам бор гап. 
Бундай ҳол кўплаб саволларни юзага кел-
тирмоқда. Қуйида шулардан бири — шоли 
етиштириш масаласига батафсилроқ тўхтал-
сак. Чунки шоли, айтиб ўтганимиздек, энг 
кўп сув талаб қилувчи экин.

Асосий масала — мамлакатимиз қишлоқ 
хўжалиги олдида тупроқ-иқлим, сув танқис-
лиги, қурғоқчилик, юқори ҳарорат, шўр-
ланиш, тупроқ деградацияси, унумдорлик 
пасайиши сингари муаммолар экан, гуруч 
етиштиришда нималарга эътибор қаратиш 
керак? Ваҳоланки, гуручга талаб дунё бў
йича ортиб бормоқда. АҚШ қишлоқ хўжа-
лиги департаменти маълумотларига кўра, 
дунё бўйича 2022 йилда шоли ишлаб чиқа-
риш 496,4 миллион тоннани, 2023 йилда эса 
503,17 миллион тоннани ташкил этган. Бу 
гуручга талаб йилига 1,36 фоиз ортаётгани-
ни англатади. 

Республикамизда 2023 йил ҳосили учун 
экилган 141 минг гектар шоли майдонидан 
661,4 минг тонна ҳосил етиштирилиб, ҳо-
силдорлик 47,1 центнер бўлган. Халқимиз 
гуручни суйиб истеъмол қиладиган мил-
латлар қаторида. Шуларни инобатга олсак, 
шоли биз учун, албатта, керак. Лекин Ўзбе-
кистон тупроқ-иқлим шароитида деҳқончи-
лик табиий ресурслари қатъий чекланган, 

айниқса, бу шоличиликка тааллуқли. Чунки 
суғориш учун сувнинг 85 фоизи трансчега-
равий ҳисобланади. Шунинг учун энди асо-
сий эътибор шоли экинини жойлаштиришда, 
биринчи навбатда, сув таъминотига, иккин-
чидан, ҳосилдорлик ҳамда унинг сифатига, 
таннархига қаратилади.

Энди шоли майдонлари жуда ёйиқ, кенг 
миқёсда жойлаштирилмай, сув сарфида 
юқори самарали массивлаштириш тартиби-
дан фойдаланилади. Сувнинг йилдан йилга 
кескин камайиши инобатга олиниб, шоличи-
ликда “ер майдонларини қисқартириш, ҳо-
силдорликни эса ошириш” тамойили қабул 
қилиниб, фақат илмий асосланган тавсиялар 
бўйича турли ресурстежамкор агробиологик 
технологиялар, биотик ва абиотик омиллар-
га чидамли хорижий ҳамда ҳамкорликда яра-
тилган, генетик тузилиши жиҳатидан маҳал-
лий навлардан кескин фарқланувчи лидер 
шоли навлари бирламчи уруғчилиги ташкил 
этилади. 

Сўнгги йилларда сувтежамкор, турли 
стресс омилларга чидамли навларни яра-
тишда хорижий ҳамкорликни кучайтириш 
ҳамда етиштириш агротехнологияларини 
маҳаллийлаштириш, бу борадаги тажриба-
лардан кенг миқёсда фойдаланишга ва ама-
лиётга жорий этишга алоҳида эътибор қа-
ратилмоқда. Шоличиликни ривожлантириш 
бўйича бир қанча ҳужжатлар қабул қилиниб, 
илм-фаннинг босқичма-босқич ривожлани-
шига ҳисса қўшилди. 

Президентимизнинг 2024 йил 15 август-
даги “Шоли етиштирувчилар фаолиятини 
қўллаб-қувватлашнинг қўшимча чора-тад-
бирлари тўғрисида”ги қарори йиғилиб қол-
ган инновацион янгиликларни амалиётга 
жорий этишга кенг йўл очиб беради, де-
сак адашмаймиз. Чунки Шоличилик ил-
мий-тадқиқот институти олимлари Жанубий 
Кореянинг KOPIA маркази билан ҳамкорлик-
да шоли кўчатини махсус иссиқхоналарда 
тайёрлаш ва механизация ёрдамида асосий 
ҳамда такрорий экин сифатида экиш бўйи-
ча илмий ишларни деярли тугатганди. Фақат 
уни амалиётга  кенг жорий этиш учун дав-
лат қўллаб-қувватлови жуда зарур эди. Яъни 
лойиҳага асосан, институтга синаш ва экиш 
мақсадида ушбу мамлакатдан келтирилган 
“RF-48 ва PRO 600 V русумли 5 та машина 
кенг қамровли синовлар ўтказиш учун етар-
ли эмасди. Қарорда айнан шу жиҳат ҳам ино-
батга олингани ишларни жадаллаштиришга 
хизмат қилади. 

Халқаро стандартлар талабларига жавоб 
берадиган шоли элита марказлари, юқори 
авлодли уруғликларни кўпайтириш учун 
қонуний ажратилган ер майдонлари, уруғ-
лик шолини тозалаш, саралаш ва қадоқлаш 
тартиботларини амалиётга қўллаш имкония-
ти ҳам йўқ эди. Бу ҳолат эса маҳаллий шоли 
навларининг рақобатбардошлиги пасайи-
шига олиб келаётганди. Қарорда республи-
камизда шоли етиштириш, сақлаш, қайта 
ишлашнинг узлуксиз ва самарали тизимини 
жорий этиш, ички истеъмол бозорини гуруч 
билан барқарор таъминлаш, бунинг учун 
соҳада илмий тадқиқот ишларини, айниқса, 
хорижий ҳамкорликни кенгайтириш маса-
лалари қайд этилгани айни муддао бўлди. 
Жумладан, 2024 йил 1 сентябрдан бошлаб 
фермер, деҳқон хўжаликлари ва бошқаларга 
шоли етиштириш ҳамда харид қилиш ха-
ражатларини молиялаштириш учун кредит 
ажратилиши белгиланди. 2025-2026 йил-
ларда қишлоқ хўжалиги корхоналари томо-
нидан шоли экиш учун харид қилинган ва 
ишлаб чиқарилганига бир йилдан ошмаган 
янги уруғ сеялкалари ҳамда кўчатлаб экиш 
ускуналари қийматининг 20 фоизи давлат 
бюджетидан субсидиялар ажратиш орқали 
қоплаб берилади. Бунда Хоразм вилояти 
учун алоҳида имтиёз ва чоралар қўлланила-
ди. Мисол учун, Гурлан туманида масъулия
ти чекланган жамият шаклида шоли элита 
уруғлик марказлари ташкил этилади. 

Яна бир ижобий омил, хорижий шоли 
навлари бўйича икки йил давомида синовлар 
ўтказилиб, тезпишар, кам сув талаб қилади-
ган, юқори ҳосилли навлар танлаб олинади 
ҳамда уларнинг бирламчи уруғчилиги йўлга 
қўйилади. Маҳаллий стресс омилларга бар-
дошлилиги паст навлар нисбатан чидамли-
ларига алмаштирилади. Натижада ўртача 
ҳосилдорлик 5-7 центнер оширилади. Ушбу 
қарор негизида илм-фан янгиликларини 
амалиётга тўлиқ жорий этиш, яъни шоли 
етиштирувчилар фаолиятини қўллаб-қув-
ватлаш сиёсати ётибди. Албатта, бу ижобий 
натижасини беради. 

Қарорда Хоразм вилоятига алоҳида 
эътибор қаратилгани бежиз эмас. Бунинг ил-
мий-амалий асослари бор. 

Биринчидан, Хоразм Ўзбекистоннинг ши-
моли-ғарбида, Амударёнинг пастки оқимида 
денгиз сатҳидан 106-108 метр баландликда 
жойлашган бўлиб, юртимизнинг энг паст 
қисми ҳисобланади. Бу ерда сунъий суғоришга 
асосланган деҳқончилик маданияти қадимдан 
ривожланган. Амударё суви текис ерларни, 
пахта, буғдой, шоли ва бошқа қишлоқ хўжали-
ги экинларини парваришлаш учун қулай. 

Рельефи пасттекислик бўлиб, умумий 
пасайиши шимоли-ғарб томонга йўналган. 
Вилоятнинг бутун ҳудуди суғориш канал-
лари ва зовурлари билан қопланган. Демак, 
мамлакат шоликорлигини мақсадли ривож
лантириш учун энг қулай ҳудуд — Хоразм.  

Иккинчидан, Хоразмда деҳқончилик 
яхши ривожланган, ўзининг шоличилик мак-
табига эга.

Учинчидан,  бу ерда шоличиликни янада 
ривожлантиришга қизиқиш юқори ҳамда ма-
лакали кадр-мутахассислар етарли. 

Тўртинчидан, мамлакатда етиштирилаёт-
ган жами шолининг 36 фоизи Хоразм вилоя-
ти ҳиссасига тўғри келади.  

Бешинчидан, вилоятнинг жами ҳудуди 
бир ирригация тизимига туташган. 

Олтинчидан, Шоличилик илмий-тад
қиқот институти филиали Гурлан туманида 
жойлашган ва бу ерда вилоят шароитига мос 
навларни яратиш борасида илмий тадқиқот-
лар қилиняпти.  

Кўп йиллик изланишлар натижасида 
турли салбий омилларга, яъни сувсизлик, 
шўрланиш, юқори ва паст ҳароратга чи-
дамли, ирсий кўрсаткичлари, паст, ўрта 
бўйли, кўп тупланувчан, қаттиқ пояли 
маҳаллий навлардан кескин фарқланувчи 
хорижий навлар асосида биринчи марота-
ба Қорақалпоғистон ва Хоразм шароити 
учун мос модификацияланган “Йўлдош” 
ва “Манзур” навлари яратилди. Филиппин-
даги Халқаро шоличилик институтидан 
олиб келинган навлар орасида Тошкент, 
Наманган, Хоразм ва бошқа вилоятлар ша-
роитига мос сув талаб этувчи, ҳосилдорли-
ги юқори, шўрга чидамли навлар бўйича 
дала тажрибалари ўтказилмоқда.

Бугунги кунда Ҳиндистон, Хитой, Жа-
нубий Корея, Филиппин, АҚШ, Вьетнам, 
Франция, Россия каби давлатлар мута-
хассислари, ФАО кабилар билан илмий 
алоқалар йўлга қўйилган. Ўзаро фойдали 
тадқиқотлар ўтказиш, 3-6 ойлик малака 
ошириш тизими мавжуд. Тажриба ва ир-
сий фонд материалларини алмашиш ҳамда 
халқаро лойиҳалар масалаларига жиддий 
эътибор қаратилмоқда. 

Хоразм вилояти шароитида 67 та, жум-
ладан, Хитойдан 27 та, Вьетнамдан 14 та, 
Жанубий Кореядан 5 та, Россия Федера-
циясидан 2 та, маҳаллий 2 та шоли навини 
яратиш учун бошланғич манбалар танланиб, 
уларни кўпайтиришнинг экологик синаш 
тажрибалари ўтказилди. Пировардида 7 та 
нав истиқболли дея баҳоланиб, бирламчи 
уруғчилик ишлари бошланиш арафасида. 

Халқаро ҳамкорлик лойиҳаси доирасида 
Филиппиндаги Халқаро шоличилик инсти-
тутидан сув кам талаб этадиган, сувсизлик 
ва шўрга чидамли 521 та, Жанубий Корея
дан 5 та, Россиядан 20 та нав келтирилиб, 
тадқиқотлар қилиняпти. Натижалар жуда 
салмоқли бўлди. Жумладан, Қорақалпоғис
тон ва Хоразмнинг кучли шўрланган муҳи-
тида ўсиб ривожлана оладиган узун гуручли, 
ўсув даври 93-96 кун бўлган, эртапишар, 
ётиб қолишга (5 балл) бардошли, касаллик 
ва зараркунандаларга чидамли, ҳосилдорли-
ги 50-56 центнерга тенг бўлган Хитойнинг  
2 та, Вьетнамнинг ҳосилдорлиги 67 центнер-
гача етадиган битта, Россиянинг ҳосилдор-
лиги ўртача 66,8 центнерни ташкил этувчи  
битта нави танлаб олинди.

Тадқиқотлар натижасида битта тезпишар, 
ҳосилдорлиги 74,5 центнергача, учта ўрта-
пишар, ҳосилдорлиги 82,6 центнергача ва 
бешта кечпишар, ҳосилдорлиги 79,6 цент-
нергача бўладиган навлар яратилди. Маҳал-
лий эртапишар “Биллур” ва ўртапишар “Са-
даф” навлари давлат реестрига киритилиб, 
патент олиш учун Интеллектуал мулк агент-
лигига юборилди. Шунингдек, шолининг 
янги “Ихлос” ва “Зийнат” навлари Давлат 
нав синаш марказига тақдим этилди. 

Дастлабки нав синов натижаларига кўра, 
янги хорижий навларда кўчат экиш усулини 
қўллаш ҳамда шолини буғдой каби суғориб 
етиштириш билан бирга гектарига 10-12 
минг куб метр, доимий суғориш техноло-
гияси қўлланилганда эса гектарига 14-23 
минг куб метргача сув сарфлаш мумкинлиги 
аниқланди.

2023 йилда “Шоли етиштириш техно-
логиясини механизациялаш йўли билан та-
комиллаштириш ва бир гектардан 110-120 
центнер ҳосил олиш” техник ҳамкорлик 
лойиҳаси доирасида Жанубий Кореянинг 
KOPIA маркази билан илк бор бир гектар 
шоли майдонидан икки марта ҳосил олиш 
бўйича кўчат усули тадқиқотлари дала ша-
роитида ўтказилди. Андижон вилояти Из-
боскан тумани “Нодирбек” фермер хўжали-
ги майдонларида апрель ойида шоли кўчат 
усулида экилди. Бунда биринчи ҳосилдан 
гектарига 65 центнер, иккинчи ҳосилдан эса 
55 центнер, жами 120 центнер ҳосил олиш-
га эришилди. Ҳозир янги йўналишда илмий 
тадқиқотлар олиб борилмоқда. 

Бир гуруҳ олимларимиз дурагай шоли 
етиштириш бўйича Вьетнамда 2 ойлик мала-
ка ошириш амалий курсларини ўтамоқда ва 
2025 йилдан Хоразм вилоятида илк бор синаш 
ишлари бошланиши режалаштирилган. 

Илмий натижалар ҳамда янгиликлар, 
яъни турли стрессларга чидамли янги гер-
моплазмаларга эга серҳосил навлар ярати-
лиши жуда оғир меҳнат, узоқ муддат, маб
лағ талаб этадиган шоли кўчатини қўлда 
экишдан босқичма-босқич воз кечишга за-
мин бўлади. Илғор усуллар технологияси 
механизациялаштирилиши барча сарф-ха-
ражатларни ўртача 30-50 фоиз тежашга, 
ҳосилдорликни эса 3-5 центнердан оши-
ришга хизмат қилади.  

Яна бир жиҳат. Дунё бозорида бугунги 
кунда пахта хомашёси нархи кескин паса
йиши, кластерлар пахта етиштириш хара-
жатларини қоплай олмаётгани, ғўза парвари-
шида сув сарфи кўплигини инобатга олган 
ҳолда  Хоразм вилоятида шоли улушини 
60-70 фоизга олиб чиқиш масаласини кўриб 
чиқиш мақсадга мувофиқ бўлар эди.

Натижада вилоятда икки вариантли дон 
етиштириш тизимини йўлга қўйиш имкони 
вужудга келади. 

Шундан биринчи вариантда “кузги ғалла: 
такрорий шоли” навбатлаб экиш тизимини 
қўллаб, бир гектардан 100-110 центнер ғал-
ла ва шоли ҳосили олиш мумкин. Иккинчи 
вариантда эса “шоли: шоли” навбатлаб экиш 
тизимини қўллаб, кўчат усулида асосий 
экин сифатида шоли етиштирилиб, гектари-
дан ўртача 60-70 центнер биринчи ҳосилни 
олиш ва кетма-кет ерни ҳозирлаб, махсус 
тайёрланган эртапишар шоли кўчатларини 
(арпа шоли — девзира) экиб парваришлаш 
орқали яна қўшимча 11-12 тоннагача маҳсу-
лот олинади. 

Республикамиз ишлаб чиқаришида бир 
кило пахта 6-8 минг сўмга баҳоланса, гу-
ручнинг бозордаги нархи 35-40 минг сўм 
атрофида. Ноёб саналган “арпа шоли”, яъни 
девзира гуручларининг нархи 120 минг 
сўмгача етган. Шу билан бирга, ҳар йили 
кўп миқдорда гуруч импорт қилишга маж-
бурмиз. Демак, илк бор Хоразм вилоятини 
бошоқли дон экинлари ҳамда шоличиликка 
ихтисослаштириш масаласини ўйлаб кўриш 
керакдир.

Обод маµалла

Ободончилик ишларини амалга ошириш 
учун айнан “Узумзор” маҳалла фуқаролар 
йиғини танлаб олингани бежиз эмас. Уч 
мингдан ортиқ аҳоли яшайдиган маҳалла 
узоқ йиллардан буён муаммолар гирдобида 
қолганди. Ўтган асрнинг 60-80-йилларида 
қурилган икки ва тўрт қаватли уй-жойлар 
йиллар давомида эътибордан четда қол-
ди. Натижада ҳар ким ўзи истаган ҳолда 
темир-бетон гаражлар, қўйхона, молхона, 
товуқхона сингари пала-партиш бинолар қу-
риб ташлади. Бу аҳолининг ҳақли эътироз
лари, транспорт ҳаракати, ҳудудининг меъ-
морий кўринишига салбий таъсир кўрсатмай 
қолмади.

Президент Администрацияси раҳбарли-
гида маҳаллада хатлов ўтказиш, аниқланган 
муаммоларни бартараф этиш, аҳоли турмуш 

замонавий бино қуриб берилгани айни муд-
дао бўлди. 

Ободончилик, бунёдкорлик ишлари бу 
билан чекланиб қолгани йўқ. Эҳтиёжманд-
ларни ижтимоий ҳимоялаш, ишсиз, мигра-
циядан қайтган ёшларни иш билан таъмин-
лашга бўлган эътибор ошди. Шу кунга қадар 
ҳоким ёрдамчиси тавсияси билан умумий 
қиймати 204 миллион сўмлик имтиёзли кре-
дит маблағлари берилиб, 40 дан ортиқ янги 
иш ўринлари яратилди. Касб-ҳунар ўрганиш 
истагини билдирган 20 нафар хотин-қиз 
касбга ўқитилди.

— Маҳалламизда болалар трикотаж ки
йимлари ишлаб чиқариш ривожланган, —  
дейди Ҳадичахон Эргашева. — Бу йўналишда 
ўз тадбиркорлик фаолиятимизни йўлга қўй-
моқчи эканимизни билдирдик. Ташаббуси-
миз қўллаб-қувватланиб, 33 миллион сўмлик 
имтиёзли кредит маблағи берилди. Тикув 
жиҳозлари харид қилдим. Меҳнат миграция-
сида бўлган қизим ва келинимни ҳам чақириб 

олдим. Эндиликда шу ерда яшаб, яхши даро-
мад топиш имкониятига эга бўлдик.

— Хаста онам ва укаларимдан ортиб, 
ҳеч қаерда ишлай олмаётгандим, — дея суҳ-
батга қўшилди Дадахон Камолов. — Менга 
субсидия асосида тикув машинаси ва хом
ашё харид қилишим учун 5 миллион сўмлик 
имтиёзли кредит беришди. Айни кунда аёл-
лар учун шарф-рўмоллар тайёрлашни йўлга 
қўйдим. Укам ва синглимга ҳам касб-ҳунар 
сирларини ўргатяпман.

Сирасини айтганда, юрт ободлиги, аҳоли 
фаровонлиги йўлида амалга оширилаётган 
ҳаётбахш ислоҳотлар чекка ва олис ҳудудлар 
ҳаёт тарзини ўзгартирмоқда. Буни одамлар-
нинг эътирофи ва эътиборига сазовор бўла-
ётган хонадон ва кўчаларнинг янги қиёфаси-
дан ҳам англаш мумкин.

Расулжон КАМОЛОВ,
“Янги Ўзбекистон” мухбири

ОДАМЛАР РОЗИЛИГИ БИЛАН
ЮРТГА БАРАКА ИНАДИ

Қўқон шаҳридаги “Узумзор” 
маҳалла фуқаролар 
йиғинида “Обод хонадон —  
обод  кўча — обод 
маҳалла”  мезонлари 
дастури асосида амалга 
оширилган бунёдкорлик 
ва ободончилик ишлари 
кўҳна маҳалла ҳаёт 
тарзини бутунлай 
ўзгартириб юборди. Аҳоли 
хонадонлари, кўчаларнинг 
бугунги меъморий 
кўринишига ҳавасингиз 
келади, кўмакка муҳтож 
оилалар ҳар жиҳатдан 
ижтимоий қўллаб-
қувватланяпти.

даражасини кўтариш, уларнинг ҳаётдан рози 
бўлиб яшаши учун ҳар бир хонадонда имко-
ният яратишга қаратилган аниқ чора-тадбир-
лар режаси ишлаб чиқилди.

Қисқа фурсатда “Узумзор”да катта бунёд-
корлик ва ободончилик ишлари амалга оши-
рилди. Мавжуд ички йўллар асфальтланди, 
электр тармоқларига темир-бетон таянчлари 
ўрнатилди, трансформаторлар таъмирлан-
ди. Ҳудудни ободонлаштириш, яшил макон 
яратиш мақсадида суғориш тизимлари учун 
сув қудуқлари қазиб берилди, чиқиндилар 
йиғиш тармоқлари қурилди, сув йўллари бе-
тонлаштирилди.

“Обод хонадон” мезони асосида 6 та икки 
ва 2 та 4 қаватли уй-жойнинг ички, ташқи 
ва том қисмини таъмирлаш ишлари амалга 
оширилди. Эҳтиёжманд оилалар истиқомат 
қилаётган  хонадонларда капитал таъмир-
лаш борасида олиб борилган ишлар одамлар 
кўнглини кўтармоқда.

— Шу маҳаллага келин бўлиб тушга-
нимга ярим асрдан ошди, — дейди набираси-
ни болалар майдони сари етаклаб бораётган 
Раънохон ая Юсупова. — Аммо бундай катта 
қурилиш ва ободончиликларни кўрмаган-
ман. Атрофга боқсам, кўзим қувнайди, ди-
лим яйрайди. Барака топсин, ҳар бир кўп қа-
ватли уй-жойлар олдида замонавий болалар 
ўйин майдончалари қуриб беришди. Тунда 
ҳам кундуздек ёришган кўча ва хиёбонлар-
да сайр қилиб дам оляпман. Кўрсатилаётган 

бундай эътибордан кўнглимиз тоғдек юксал-
ди, ҳаммаси учун катта раҳмат.

Ҳудудда саховатпеша ҳомийлар, та-
шаббускор тадбиркорлар кўмаги ва қўл-
лаб-қувватлаши асносида умумий қий-
мати 9 миллиард сўмдан ортиқ қурилиш, 
таъмирлаш ва ободонлаштириш ишлари 
амалга оширилди. Аҳолининг эҳтиёжманд 
қатламини аниқлаш, тадбиркорлик фаоли-
ятларини кенгайтириш мақсадида асбоб-
ускуналар учун субсидиялар ажратиш, 
бандлигини таъминлаш, моддий ёрдам бе-
риш билан боғлиқ иш кўламларига алоҳи-
да эътибор қаратилди. 

Маҳалла ҳудудида шу кунга қадар бир-
ламчи тиббий хизмат кўрсатиш  пункти бўл-
маган. Тиббий хизматга эҳтиёж сезган аҳоли 
10 километрдан ортиқ масофа босиб, шаҳар 
марказидаги оилавий поликлиникага бориш-
га мажбур бўлган. Бугунга келиб, бу борада-
ги оворагарчиликлар барҳам топди. Маҳал-
лада 8-оилавий поликлиникага қарашли 
контейнер тиббиёт пункти ишга туширилди.

— Қон босимим кўтарилиб тургани боис, 
шифокорларга тез-тез мурожаат қилишимга 
тўғри келади, — дейди меҳнат фахрийси 
Фотимахон Абдураҳмонова. — Оилавий по-
ликлиника яшаш манзилимиздан бирмунча 
узоқлиги учун кўплаб оворагарчиликларга 
дуч келамиз. Маҳалламизда ташкил этил-
ган янги тиббий хизмат кўрсатиш тармоғи 
узоғимизни яқин, оғиримизни енгил қилди. 

Тиббий кўрик, муолажа билан боғлиқ барча 
ёрдамларни энди  шу ерда оляпмиз.

Ташкил этилган маҳалла тиббиёт пункти-
да аҳолига бирламчи тиббий хизмат кўрса-
тиш билан боғлиқ бўлган барча шарт-шаро-
итлар яратилган. Шифокор қабули, муолажа 
учун махсус ўрин-жой, электр, совуқ ва ис-
сиқ сув, иситиш тизими каби зарур инфра-
тузилма тармоқлари мавжуд. Умумий амали-
ёт шифокори Саодатхон Усмонова тиббиёт 
пункти учун битта УЗИ аппарати ажратиш 
мақсадга мувофиқлигини таъкидлади.

“Узумзор” маҳалла фуқаролар йиғинида 
амалга оширилган бунёдкорлик, ободончилик 
ишлари билан танишиш жараёнида эътибо-
римизни тортган яна бир жиҳат, кўп қаватли 
уй-жойлар ёнида миллий урф-одат ва қадрият-
ларимизга хос бўлган тандир ва ўчоқлар, дам 
олиш, тадбирлар ўтказишга ихтисослаштирил-
ган миллий айвонлар қуриб берилибди. Ўхша-
ши йўқ бу лойиҳалар аҳолини бир мақсад йў-
лида бирлаштириш, ҳамжиҳатликда иш олиб 
бориш имкониятини беради.

—  Маҳалламиз кўп миллатли. Шу кунга 
қадар маҳалла фуқаролар йиғини учун бино 
ҳам йўқ эди, — дейди маҳалла хотин-қиз-
лар фаоли Муҳаббат Илмияминова. — Уч 
йилдирки, бир хонали эски бинода ижара-
да туриб иш олиб борганмиз. Биров келса, 
ўтқазгани жой тополмай қолардик. Ҳамма 
қийинчиликлар ортда қолди. “Маҳалла етти-
лиги” учун барча шарт-шароитлар мужассам 

Буюк алломаларимизнинг илмий мероси асрлар оша 
сўзлайди. Айниқса, мутафаккирлар асарларидаги ибратли 
ўгитлар барча учун бирдек зарур манба бўлиб қолаверади.

Гулноза ЖЎРАЕВА,
Алишер Навоий номидаги 
Тошкент давлат ўзбек тили 
ва адабиёти университети 
проректори

2024 йил 17 октябрь, 210-сон

Кўзгу

Давлатимиз раҳбарининг жорий йил 15 августдаги 
“Имом Термизий таваллудининг 1200 йиллигини кенг 
нишонлаш тўғрисида”ги қарори ижросига киришилган. 
Қарорга кўра, 2024 йил октябрида Термиз шаҳрида Имом 
Термизий таваллудининг 1200 йиллиги кенг нишонлани-
ши белгиланган. Тадбирни юқори савияда ўтказиш бўйи-
ча чора-тадбирлар дастури ҳам тасдиқланган.

Шунингдек, қарорда қайд этилганидек, 2024 йил ок-
тябрида Тошкент шаҳрида “Ислом — тинчлик ва эзгулик 
дини” мавзусида халқаро илмий-амалий конференция 
ўтказилиши назарда тутилган. Унинг доирасида “Имом 
Термизий илмий меросининг ислом цивилизациясида 
тутган ўрни” мавзусида халқаро илмий-амалий анжуман 
ўтказиш ҳам режалаштирилган.

Шу билан бирга, Шеробод туманидаги Имом Абу Исо 
ат-Термизий мажмуасида ободонлаштириш ишлари ба-
жарилади. Бу ерда Имом Термизий ва термизий аллома-
ларнинг ҳаёти, илмий ва ижодий фаолиятига бағишланган 
асарлар, нодир қўлёзма ва нашр нусхалари ҳамда китобла-
рининг кўргазмасини ташкил этиш мўлжалланган.

Бугунга қадар вилоят марказидаги қатор олийгоҳларда 
Олий таълим, фан ва инновациялар вазирлиги ҳамда Дин 
ишлари бўйича қўмита ҳамкорлигида “Термизий аллома-
ларнинг илмий-маънавий мероси: ўтмиш ва бугун” мав-
зусида республика илмий-амалий конференцияси ҳамда 
Имом Термизий ҳаёти ва илмий фаолиятига оид мақола-
лар танлови ўтказилди.

— Имом Термизий таваллудининг 1200 йиллиги 
кенг нишонланаётгани барчамизни бирдек қувонтира-
ди. Чунки бу тарихимизни тиклаш, илмий, тарихий ва 
ҳаётий ҳақиқат нуқтаи назаридан туриб янгидан талқин 
этиш имконидир, — дейди Имом Термизий халқаро ил-
мий-тадқиқот маркази катта илмий ходими Жалолиддин 
Мирзаев. — Абу Исо Термизий ҳаётида Термиз шаҳри ва 
термизийлар билан алоқалар алоҳида аҳамият касб эта-
ди. Шу туфайли Термиз шаҳрида қатор лойиҳалар амалга 
оширилиши кўзда тутилган.

2017 йилда очилган Имом Термизий халқаро ил-
мий-тадқиқот маркази қисқа муддатда нафақат Ўзбе-
кистон, балки жаҳон илмий жамоатчилиги орасида 

ўзининг муносиб ўрнига эга бўлди. Марказ ёнида ўрта 
махсус ислом таълим муассасаси ҳамда аллома номи 
билан аталувчи институт ташкил этилгани жанубда-
ги қадимий ва навқирон шаҳарда катта таълим ва ил-
мий-тадқиқот мажмуаси вужудга келганидан далолат.

— Имом Термизий халқаро илмий-тадқиқот маркази 
очилгани катта воқеа бўлди. Ушбу марказ сабаб Термизий 
ва Чағоний алломалар илмий меросини ўрганиш, тадқиқ 
этиш, қўлёзма манбаларни нашрга тайёрлаш имкони пай-
до бўлди. Бундай илмий-маърифий фаолият маърифат-
га ташна халқимиз учун юксак аҳамиятга эга, — дейди 
марказ директори, тарих фанлари бўйича фалсафа док-
тори Музаффархон Жониев. — 2023 йил ноябрда Термиз 
шаҳрида “Имом Бухорий, Доримий ва Термизий: муҳад-
дисликнинг Мовароуннаҳр мактаби” мавзусида халқаро 
илмий конференция ўтказилган эди. Шунда иштирокчи-
лардан бири, БАА уламолар кенгаши аъзоси, Шаржа уни-
верситети профессори Шайх Абдулҳаким ал-Анис “Имом 
Термизийнинг ибратли ҳаётининг ўзи бутун мусулмон 
олами учун бебаҳо бир асардир. Айниқса, олимнинг ва-
танида унинг номидаги илмий марказ ташкил этилгани 
буюк муҳаддис илмий меросига эҳтиром, чексиз ҳурмат-
нинг амалий ифодасидир”, дея таъкидлаган эди. Эндиги 
мақсад ана шу эътирофларнинг узвий давоми сифатида 
октябрда белгиланган йирик тадбирларни юқори савияда 
ташкил этишдан иборат. Алломалар меросини ўрганиш, 
илмий-маърифий жиҳатларини кенг оммага етказиб бе-
риш ҳозирги даврнинг муҳим вазифаси. Чунки жамият 
маънавий такомилида бу каби илмий фаолият, аждодлар-
нинг маънавий меросини чуқур ўрганиш жуда муҳим.

Мазкур қарор ижросини таъминлаш мақсадида Тер-
миз шаҳрида “Имом Термизий илмий меросининг ислом 
цивилизациясида тутган ўрни” мавзусидаги халқаро ил-
мий анжуман ўтказилади. Унда Термиз ҳадис мактаби, 
Имом Термизий ҳаёти ва илмий мероси, Имом Терми-
зийнинг ҳадис илми ривожидаги ўрни, “Сунан” номли 
асарининг ўзига хос жиҳатлари, Ҳаким Термизий ҳаёти 
ва илмий мероси, ҳадис илмига ҳиссаси, термизий алло-
малар илмий мероси ва ҳозирги аҳамияти каби мавзулар 
муҳокама қилинади.

— Мовароуннаҳр дунёга иккита Ренессансни туҳфа 
қилган бўлса, айни дамда Учинчи Ренессанс пойдево-
ри учун илдам қадам ташламоқда. Мана шундай хайрли 
ишлардан бири сифатида “Имом Термизий илмий меро-
сининг ислом цивилизациясида тутган ўрни” мавзусида 
халқаро илмий-амалий анжуман ҳамда “Термизий ал-
ломаларнинг илмий-маънавий мероси: ўтмиш ва бугун” 
мавзусида республика илмий-амалий конференциясини 

Ўшанда давлатимиз раҳбарининг нутқини БМТ за-
лида ўтирган барча диққат билан эшитиб, олқишлаган 
эди. Тасаввур қиляпсизми, биргина нутқ боис, дунёнинг  
Ўзбекистонга қизиқиши ортиб, ўзаро манфаатли дўстлик 
ва ҳамкорлик уфқлари янада кенгайди.

Ўша кезлари Эркин Воҳидовнинг “Она тилим-
ни муаззам ва улуғ десам, эъзозлаб бошга кўтарсам, 
бунинг боиси ўзимники бўлгани, жонимга яқинлиги 
учун эмас. Шунга ишонганим, иймон келтирганим 
учун, менинг ҳам бир-икки тилдан хабарим бўлиб, қи-
ёслаш имкониятларим борлиги учундир”, деган жум-
ласи ёдимга тушди.

Соҳа ислоҳотлари дебочаси
Аслида, давлат тили нуфузини оширишга доир 

ишлар БМТ Бош Ассамблеясининг 75-сессиясидан анча 
аввал жадаллашган эди. Президентимизнинг 2019 йил 
21 октябрдаги “Ўзбек тилининг давлат тили сифатида-
ги нуфузи ва мавқеини тубдан ошириш чора-тадбир-
лари тўғрисида”ги фармони чин маънода соҳани янги 
босқичга олиб чиқди. Барча жабҳада давлат тилининг 
соф ҳолда тўлақонли амал қилинишини таъминлаш 
энг муҳим масалалардан бирига айланди. Шунингдек, 
фармон билан Вазирлар Маҳкамаси ҳузурида Давлат 
тилини ривожлантириш департаменти ташкил этилгани 
соҳадаги ислоҳотларнинг дебочаси бўлди.

Тил халқимизнинг бой тарихини, маданиятини, 
азалий қадриятлари, анъаналари ва урф-одатларини 
акс эттиради. Шунинг баробарида илдизи муштарак 
турли миллат ва элатлар билан боғлаб турувчи кўприк 
вазифасини ўтайди. Президентимизнинг 2020 йил 
20 октябрдаги “Мамлакатимизда ўзбек тилини янада 

юқори савияда ўтказиш режалаштирилган, — дейди 
Имом Термизий халқаро илмий-тадқиқот маркази дирек-
тори ўринбосари, филология фанлари бўйича фалсафа 
доктори Каромиддин Жамаҳматов. — Бугун ўтмишни 
билмай, янги тарих, янги ғоя, янги кашфиёт, янги ҳаёт-
га қадам қўйиш амри маҳол. Тарих орқали ёшларнинг 
она ватанига муносабати ўзгаради. Юрт истиқболи, халқ 
фаровонлиги иқтисодиёт ва маънавият юксаклигидадир. 
Имом Бухорий, Имом Термизий ва Имом Мотуридийдек 
улуғ алломалар ҳаёти ва меросини ўрганиш орқали соф 
азалий маънавиятимизни сақлаб қоламиз.

Имом Термизий халқаро илмий-тадқиқот марказидаги 
изланишлар натижасида ўрта асрларда Термизда кўплаб 
илмий мактаблар вужудга келгани, ўз даврида ислом 
цивилизацияси бешикларидан бири бўлгани исботини 
топди. Жумладан, тафсир, ҳадис, тасаввуф, ақида ва ада-
биётга оид мактабларда Ҳаким Термизий, Абу Жаъфар 
Муҳаммад Термизий, Имом Абу Исо Термизий, Абу Бакр 
Варроқ Термизий каби термизий нисбаси билан ижод 
қилган 100 дан ортиқ аллома фаолияти ва мероси ҳақида 
юртимиз ва жаҳон илмий жамоатчилигига янгидан янги 
маълумотлар тақдим этилмоқда.

— Муҳаммад ибн Исо Термизий Термиз яқинидаги 
Буғ қишлоғи (ҳозирги Шеробод тумани ҳудудида) ўр-
таҳол оилада туғилган ва шу ерда вафот этган, — дейди 
Сурхондарё вилояти бош имом-хатиби Алиакбар Сайфид-
динов. — Мутафаккирнинг болалиги ва ёшлиги Термиз 
шаҳрида ўтиб, дастлабки маълумотни ҳам шу шаҳарда 
олган. Имом Термизий ёшлигидан турли илмларни эгал-
лашга зўр қизиқиш билан интилган. Болалигидан ўта зий-
раклиги, ёдлаш қобилияти кучли бўлгани, ноёб иқтидори 
билан тенгқурларидан ажралиб турган. Ҳадис илмини 
эгаллаш ва ривожлантириш учун ўз даврининг машҳур 
муҳаддисларидан таҳсил олди. Устозлари сифатида Имом 
Бухорий, Имом Муслим, Абу Довуд, Қутайба ибн Саъд, 
Исҳоқ ибн Мусо, Маҳмуд ибн Ғийлон, Саид ибн Абдур-

раҳмон, Муҳаммад ибн Башшор, Али ибн Ҳажар Марва-
зий каби қатор таниқли муҳаддисларни кўрсатиш мум-
кин. Буюк бобомизнинг ҳаёти ва бой маънавий меросини 
чуқур, ҳар томонлама ўрганиш ҳам илмий, ҳам амалий 
жиҳатдан жуда муҳим. Абу Исо Термизий асарлари ҳозир 
ҳам қимматини йўқотган эмас. Унинг асарларида келти-
рилган ҳадиси шарифлар катта тарбиявий аҳамиятга эга.

Имом Термизий диний ва дунёвий фанларни, айниқ-
са, ҳадис илмини алоҳида қизиқиш билан эгаллаб, бу бо-
радаги ўз билимларини муттасил ошириш учун кўпгина 
Шарқ мамлакатларига сафар қилган. Узоқ йиллар Ироқ, 
Исфаҳон, Хуросон, Макка ва Мадинада яшаган. Тарихчи 
Шамсуддин Заҳабийнинг таъкидлашича, Имом Термизий 
Миср ва Шомни зиёрат қилмаган. Шу боис, бу мамлакат-
лар уламоларидан билвосита ҳадис ривоят қилган. Узоқ 
йиллар давом этган сафари чоғида Имом Термизий на-
фақат ҳадис илми, балки қироат, баён, фиқҳ, тарих бўйича 
ўша даврнинг йирик олимларидан таълим олади.

— Манбаларда ёзилишича, ҳадисларни тўплаш ва ўр-
ганишда бобомиз ҳар бир қулай фурсатдан унумли фой-
даланган. У йўлда, сафарда бўлганда ҳам ёки бир жойда 
муқим турганда ҳам ўз устозларидан, учратган ровий-
ларидан эшитган ҳадисларни дарҳол ёзиб олиб, уларни 
тартибли равишда, алоҳида-алоҳида қайд қилиб борган. 
Ўз даврининг етук муҳаддис олими сифатида кўпдан кўп 
шогирдларга устозлик қилган, — дейди Имом Термизий 
халқаро илмий-тадқиқот маркази ходими Иномиддин Бо-
боқулов. 

Маълумотларга кўра, аллома дафн этилган жойда XI-
XII асрларда мақбара бунёд этилади. 1996 йилда Амир 
Темур таваллудининг 660 йиллиги муносабати билан мақ-
бара таъмирланган.

2016-2017 йилларда Абу Исо Термизий мажмуасида 
улкан бунёдкорлик ва ободонлаштириш ишлари бажарил-
ди. Хусусан, 450 ўринли масжид, таҳоратхона, ошхона, 
бешта шарқона айвонча ва учта шарқона дарвоза қурил-
ди. Имом Термизий мақбараси қайта таъмирланиб, ёнида 
қўшимча зиёратгоҳ қад ростлади. Бугун бу манзил Сурхон 
воҳасига келган меҳмонларни ўзига чорлаётган маскан-
лардан. 

Буюк алломаларимизнинг илмий мероси асрлар 
оша сўзлайди. Айниқса, мутафаккирлар асарларидаги 
ибратли ўгитлар барча учун бирдек зарур манба бўлиб 
қолаверади.

Сарвар ТЎРАЕВ,
“Янги Ўзбекистон” мухбири

ривожлантириш ва тил сиёсатини такомиллаштириш 
чора-тадбирлари тўғрисида”ги фармони ҳам бу йўл-
даги оламшумул ишлардан бири бўлди. Фармонда 
мамлакатимиз ижтимоий-сиёсий ҳаётининг барча 
соҳасида давлат тили имкониятларидан тўлиқ ва тўғри 
фойдаланишга эришиш, қолаверса, таълим ташки-
лотларида давлат тилини ўқитиш тизимини янада 
такомиллаштириш, унинг илм-фан тили сифатидаги 
нуфузини ошириш ҳамда давлат тилининг софлигини 
сақлаш масалаларига алоҳида эътибор қаратилди.

Ўз уйимизда бегона тилда 
гаплашар эдик

Оддий ҳаёт ҳақиқати бор: бугуннинг қадрига етиш 
учун кечадан хабардор бўлиш лозим. Давлат тили 
мақоми берилганига ўттиз беш йил тўладиган сана 
яқинлашгани сари ўзбек тилининг бугунгидек нуфузга 
эришиши осон кечмагани хаёлга келаверади. Биз каби 
катта авлод вакиллари яхши эслайди: кези келса, ўз 
уйимизда она тилимизни қўйиб, бегона тилда гаплаш-
дик. Идорамизда ҳам ёт тилда тушуниб-тушунмай 
қоғоз қораладик. Энг ачинарлиси нима, биласизми? 
Шундай пайтлар бўлдики, ҳатто она тилимиз жозиба-
сини очиб беришга бағишланган илмий ишларимизни 
ҳам ўзга тилда ёзишга мажбур бўлдик. Сўнгги йиллар-
даги ислоҳотлар эпкини давлат тили мақомини анча 
поғона юқори кўтариб, ижодкорлар дилидаги жароҳат-
ларнинг битишига сабаб бўлди.

Давлатимиз раҳбари 2023 йил Ўзбек тили байра-
ми куни муносабати билан йўллаган табригида мам-
лакатимизда ўзбек тилининг давлат тили сифатидаги 
ўрни ва аҳамиятини ошириш, уни замон талаблари 
асосида ривожлантириш масаласини миллий ўзли-
гимизни англаш, миллат руҳини сақлаб қолиш, ёруғ 
келажагимизни таъминлашнинг энг муҳим омили 
деб билишимиз зарурлигини таъкидлади. Мана 
шундай эзгу мақсад йўлидаги амалий ҳаракатлар, 
соҳадаги самарали ислоҳотлар туфайли жамиятимиз 
ҳаётида давлат тилининг қўлланиш доираси тобора 
кенгайиб бормоқда.

Ўзбек ўзлигини бўй-басти ила 
жаҳонга намоён этди

Президентимиз 2023 йил БМТ Бош Ассамблеяси-
нинг 78-сессияси минбарида иккинчи бор ўзбек ти-
лида нутқ сўзлади. Бу амалий ҳаракат тилимизнинг 
қадр-қимматини жаҳон ҳамжамияти олдида баланд 
кўтариб, халқимиз ва ватанимизга беқиёс меҳр-муҳаб
батнинг амалдаги ёрқин ифодаси бўлди. Ўзбек ўз-
лигини дунёга кўрсатди. Ўша онда Алишер Навоий 
бобомиз тилининг қудрати, ўзига миллионларни оҳан-
рабодек тортиши исботини топди. Бу нутқ олдимизга 
яна бир вазифа қўйди: ҳамиша ва ҳамма жойда она 
тилимизда равон гапириш, нималарга қодирлигини на-
моён этиш масъулияти.

Анча йиллардан буён олий таълим тизимида фао
лият юритаётган мутахассис сифатида айтишим мум-
кинки, ҳеч қачон мамлакатимизда ўзбек тили ва адабиё
ти йўналишида олий маълумотли кадрлар тайёрлаш ва 
илмий тадқиқотлар олиб бориш масаласига бугунгидек 

эътибор қаратилмаган. Ҳозир 33 та олийгоҳда ушбу му-
тахассислик бўйича кадрлар тайёрланмоқда.

Давлатимиз раҳбари 2023 йил 22 декабрда Респуб
лика Маънавият ва маърифат кенгашининг кенгайти-
рилган йиғилишида сўзлаган нутқида умумтаълим 
мактабларида ўзбек тилини ўқитиш самарасини оши-
риш масаласига алоҳида эътибор қаратилишини, она 
тили ва адабиёт фани ўқитувчилари ҳам халқаро сер-
тификатга эга бўлган бошқа фан ўқитувчиларидан кам 
бўлмаган миқдорда қўшимча ҳақ билан таъминлани-
ши лозимлигини таъкидлаган эди. Шу мақсадда мил-
лий сертификатга эга бўлган она тили ва адабиёт фани 
ўқитувчиларига жорий ўқув йилидан бошлаб 50 фоиз 
устама тўланади.

Алишер Навоий номидаги Тошкент давлат ўзбек 
тили ва адабиёти университети қошидаги Давлат ти-
лида иш юритиш асосларини ўргатиш ва малака оши-
риш маркази фаолияти йўлга қўйилган. Бугун вазирлик, 
идора ва ташкилотлар ходимлари ўзбек адабий тили 
меъёрлари ва имло қоидалари бўйича мунтазам ўқитил-
моқда. Қувонарлиси, олийгоҳда ташкил этилган “Ўзбек 
мактаби”да юзлаб хорижлик фуқаролар она тилимиз ва 
миллий маданиятимиз асосларини катта қизиқиш би-
лан ўрганмоқда. “Ўзбек мактаби” фаолиятини кузатиб 
хурсанд бўламан. Бир вақтлар она тилимизда гапириш-
га қўрқар эдик. Мана, бугун уни ўзга миллат вакилла-
рига ўргатяпмиз. Асосийси, улар бой тилимизга катта 
қизиқиш билан қарамоқда. Буни ўзбек тилини ўрганиш 
географияси кенгайганида ҳам кўриш мумкин. Хусусан, 
ўзбек тили АҚШ, Буюк Британия, Германия, Франция, 
Швеция, Россия, Украина, Хитой, Япония, Жанубий 
Корея, Ҳиндистон, Туркия, Афғонистон, Озарбайжон, 
Тожикистон, Қозоғистон, Туркманистон, Қирғизистон 
каби давлатларнинг 60 га яқин университет ва 100 дан 
зиёд мактабида ўрганилмоқда.

Ислоҳотлар самара бериши учун 
барчамиз масъулмиз

“Этнология” тиллар каталогида 2022 йилда 142 тил 
оиласига мансуб 7151 тил қайд этилиб, уларнинг фақат 
95 таси давлат тили мақомига эга экани қайд этилган. 
Бу умумий миқдорнинг 1,3 фоизини ташкил қилади. 
Демак, Ер юзидаги 98,7 фоиз тил ўз ҳудудида давлат 
тили мақомига эга эмас. Англаганингиздек, мамла-
катимизда ўзбек тилининг давлат тили сифатидаги 
ўрни ва аҳамиятини ошириш ҳамда замон талаблари 
асосида ривожлантириш масаласига миллат руҳини 
сақлаб қолиш, ёруғ келажагимизни таъминлашнинг 
энг муҳим омили деб қарашимиз зарур.

Бу борадаги ислоҳотлар ўз мевасини бериши учун 
тил олдидаги масъулият фақат тилшуносларнинг эмас, 
бутун миллатнинг иши эканини тушунишимиз керак. 
Зеро, Президентимиз БМТ минбаридаги маърузасида 
таъкидлаганидек, “Давлат тили масаласи миллий ғоя-
мизнинг асосий тамойилларидан бири бўлиши зарур. 
Ёш авлод қалбига она тилимизни болаликдан сингди-
риш мақсадида таълимнинг барча босқичларида ўзбек 
тилини замонавий ва инновацион технологиялар асо-
сида мукаммал ўргатишга алоҳида эътибор қарати-
шимиз лозим. Токи болаларимиз ўзбек тилида равон 
ўқийдиган, равон ёзадиган ва теран фикрлайдиган ин-
сонлар бўлиб етишсин”.

УЛУ¡ АЖДОДЛАР 
ИЛМИЙ МЕРОСИ — КЕЛАЖАК МАЁ¡И

Шу кунларда мамлакат 
жанубидаги воҳа маркази — 
Термиз шаҳри ҳамда Шеробод 
туманида қатор маънавий-
маърифий тадбирлар, халқаро 
симпозиум ва конференциялар, 
анжуманлар ўтказиляпти.

Имом Термизий таваллудининг 1200 йиллиги

ОНА ТИЛИМ ОНАМ КАБИ МªЪТАБАР

Аҳоли, айниқса, ёшлар орасида ёзма саводхонлик 
маданиятини кенг тарғиб қилиш, давлат тилига ҳур-
мат ҳиссини кучайтириш, унинг ижтимоий мавқеини 
мустаҳкамлаш ҳамда ўзбек тили таълимини такомил-
лаштиришга қаратилган ушбу ижтимоий-таълимий 
акцияда нафақат талабалар, балки имло саводхонлиги 
бўйича билимини синовдан ўтказиш истагидаги кўплаб 
юртдошларимиз иштирок этди.

— Бугун тилимиз келажаги хусусида бош қотири-
шимиз, бой ички имкониятлари, узоқ тарихи ва улкан 
адабий, маданий мероси хусусида гапириб адо қилол-
майдиган нутқларимиз ҳар қачонгидан зарур, — дей-
ди Давлат тилида иш юритиш асосларини ўқитиш ва 
малака ошириш маркази раҳбари Иномжон Азимов. — 
Айни дамда зиёлилар, тилшунос, адабиётшунос, олим, 
адиб, таржимонлардан ўзбек тилини кўпроқ, чиройли-
роқ, мазмунлироқ қўллаш, давлат тилида ўқиш, кўриш-
га арзирли контент яратиш масъулиятини ҳис этишни 
сўраб қоламан. Чунки бу ҳозир муҳим масала бўлиб 
турибди. Аксар яхши китоблар чет тилларда бўлса, тар-
жима қилинмаса, бола келажакда ахборотни қаердан 
олади деб ўйлаймиз. Компьютер ва мобил телефонлар 
дастури қисман ўзбекчалаштирилган, дунё тилларидан 
она тилимизга таржималар оз, атамалар қониқарли да-
ражада ишланмаган, қисқаси, ўзбек мактабларида ўқи-
ган болалар учун кейинчалик ривожланиш имконияти 

кам деб ҳисоблаймиз. Шу муаммога ечим сифатида 
Давлат тилида иш юритиш асосларини ўқитиш ва ма-
лака ошириш маркази ташаббуси билан Tilbilig.uz сай-
ти яратилди. Ушбу сайт ёзма саводхонлик маданиятини 
тарғиб қилиш, ўзбек тилига қизиқишни янада ошириш, 
унинг ижтимоий мавқеини мустаҳкамлаш ҳамда ўзбек 
тили таълимини такомиллаштиришга қаратилган замо-
навий платформадир. Исталган пайтда платформада 
рўйхатдан ўтишингиз ва саҳифадаги ўттиздан ортиқ 
диктант мавзуларидан бирини танлаб ёзиш орқали 
саводхонлигингизни текширишингиз мумкин. Кўп-
чилик тадбирбозликни ёмон кўради. Унда арзигулик 
ғоя бўлмайди, ҳаммаси кўзбўямачилик учун қилинади 
деб ўйлайди. Бугун “Оммавий диктант” акцияси ҳисо-
бот қоғози навбатдаги ҳиссиз рақамлар билан тўлиши 
учун эмас, балки омманинг саводхонлигини ошириш, 
дунёқарашини кенгайтириш учун ўтказилмоқда. Мақ-
садимиз — ўзбек тилининг давлат тили сифатидаги 
нуфузини ошириш, миллат фарзандларининг ёзма са-
водхонлик даражаси, тил меъёрлари, ўзбек тилининг 
тузилиши бўйича амалий билими, кўникма ва маҳора-
тини тизимли ошириб боришдан иборат.

— Шахсан мен учун савод жуда муҳим. Инсоннинг 
ёзган тўрт қатор матнига қараб, саводи, дунёқараши, 
қанча китоб ўқиганию қандай фикрлаши ҳақида би-
либ олиш мумкин. Афсуски, ҳозир шу тўрт қаторда 

тўртта хато чиқяпти, — дейди Алишер Навоий номи-
даги Тошкент давлат ўзбек тили ва адабиёти универ-
ситети 1-курс магистранти Баҳодир Жовлиев. — Нега 
шундай деб кўп ўйлайман. Мактабда таълим берилади, 
хат-савод ўргатилади. Ҳар ҳолда одам бир матнни ўқий 
оладиган даражага етказилади. Лекин инсон ўша били-
мини амалда қўллай олмайди. Фанда бу “функционал 
саводсизлик” дейилади. Яъни билим бор, малака йўқ, 
ҳарф танийди, бироқ қўшиб ўқий ва ёза олмайди. Са-
баби бизда ўқимаслик оммавий эпидемия даражасига 
етган. Инсон фақат кўп китоб ўқигандагина саводли бў-
лиши мумкин. Кўп ўқиган одам сўзларнинг тўғри ёзи-
лишини эслаб қолади ва ёзаётганда ўз-ўзидан хатосиз 
ёзиб кетаверади. Ҳозир ўқиш ва ёзишнинг ўзи саводли-
ликни белгиламайди. Энди саводли одам компьютер, 
интернет ва турли гаджетлардан фойдалана билиши, 
ҳар қандай дори йўриқномасини ўқиб, сўнг истеъмол 
қилиши, қўлига тушган чизма, жадвал, диаграммалар-
дан ўзига керакли маълумотни ажратиб олиши, асосий-
си, воқеликни танқидий идрок эта олиши керак. Воқе-
ликни танқидий идрок этиш бу ҳамма ҳодисани танқид 
қилиш, қоралайвериш эмас, балки саралай билишдир.

Тил маданияти ва саводхонликни оммалаштириш-
га уринаётганларни қўллаб-қувватлаш керак. Акциядан 
ташқари кунлар ҳам платформадан фойдаланишимиз, шу 
кичик хизматимиз тилимиз ривожига катта ҳисса бўлиб 
қўшилишига, она тили миллатни бирлаштирувчи энг кат-
та куч эканига ишонишимиз зарур. Ҳар даврда майда деб 
ўйланган ҳаракат улкан аҳамият касб этиб келган. Акция 
ва платформа мурват вазифасини бажаришида ҳамма бир-
дек ҳаракат қилса, ўзбек тилини ривожлантириш механиз-
ми мукаммал ишлашига шубҳа йўқ.

Азизбек ЮСУПОВ,
“Янги Ўзбекистон” мухбири

“ОММАВИЙ ДИКТАНТ” АКЦИЯСИ
ўзбек тилини ривожлантириш 

механизмининг ажралмас мурвати
Мамлакатимиз олий таълим муассасалари талабалари ўртасида “Оммавий 
диктант” акцияси ўтказилди. Тадбир Вазирлар Маҳкамасининг Давлат тилини 
ривожлантириш департаменти, Ўзбек тилини ривожлантириш жамғармаси, 
Олий таълим, фан ва инновациялар вазирлиги ҳамда Алишер Навоий 
номидаги Тошкент давлат ўзбек тили ва адабиёти университети ҳузуридаги 
Давлат тилида иш юритиш асосларини ўқитиш ва малака ошириш маркази 
ҳамкорлигида ташкил этилди.

2020 йилнинг кузи. 
Дунёда пандемия 
билан боғлиқ вазият 
тобора кескинлашиб 
бораётган 
пайт. БМТ Бош 
Ассамблеясининг 
75-сессияси 
пандемия сабаб 
онлайн ўтказилди. 
Ўшанда миллатимиз 
қалбини чексиз 
қувонч ва фахр-
ифтихорга тўлдирган 
воқеа юз берди. 
Президентимиз 
БМТ тарихида илк 
маротаба ўзбек 
тилида нутқ сўзлади. 21 октябрь – ¤збек тили байрами куни

“Kolorpak” МЧЖ босмахонасида чоп этилди. 
Босмахона манзили: Ўзбекистон, 100060. 

Тошкент, Янги шаҳар кўчаси, 1-А уй.
Босмахона телефони: (78) 129-29-29

Муассис:
Ўзбекистон Республикаси 

Вазирлар Маҳкамаси

Бош муҳаррир: 

Салим Дониёров

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма  — 3628.

41218 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли  
чоп этилишига “Kolorpak” МЧЖ масъул.

“Янги Ўзбекистон” ва “Правда Востока” 
газеталари таҳририяти” ДМ

Манзилимиз:  
100060, Тошкент шаҳри, 
Шаҳрисабз кўчаси, 85-уй

Навбатчи муҳаррир: Муножат Мўминова
Мусаҳҳиҳ: Шерзод Маҳмудов
Дизайнер: Зафар Рўзиев

Қабулхона: (71) 233-56-33 Девонхона ва эълонлар: (71) 233-70-98 E-mail: info@yuz.uz     Веб-сайт: www.yuz.uz: (71) 233-47-05 ЎзА якуни — 21:30  Топширилди — 23:45

Газетадаги материалларни лотин ёзувига 
асосланган ўзбек алифбосида ўқиш учун 

мазкур QR-kodни сканер қилинг.

Янги Ўзбекистон халқаро майдонда эзгулик тарғиботчиси 
сифатида танилмоқда. Буни ушбу конференцияда иштирок этган 

ҳурматли меҳмонларимиз ҳам эътироф этди.

Назир МУҲАММАД АЙЁД, 
Миср Араб Республикаси 
бош муфтийси:

— Мазкур конференция тинчлик ва эзгу-
лик йўлидаги муҳим анжуманлардан бири 
бўлди. Бу юртда неча асрлардан бери ислом 
дини равнақига ҳисса қўшган буюк аллома-
лар Имом Бухорий, Имом Термизий, Имом 
Доримий, Имом Мотуридий каби зотлар 
етишиб чиққан. Улар ислом оламида ёрқин 
из қолдирган сиймолардир. Қолдирган ил-
мий мерослари эса ислом ҳақиқатини ифо-
далаган. Конференциянинг уламолар юр-
тида ўтказилишида ҳам чуқур маъно бор. 
Ислом динининг тинчлик ва осойишталик-
ни, бағрикенгликни тарғиб қилишида ушбу 
етук уламолар алоҳида ўрин тутади. 

Миср ва Ўзбекистон ўртасидаги икки 
томонлама алоқалар қадим тарихга бориб 
тақалади. Бугун бу давлатлар ўртасида-
ги муносабатларга урғу берадиган бўлсак, 
у мустаҳкам асосларга барпо этилганини 
кўрамиз. Бу борада бир қанча йўналишлар-
га эътибор қаратмоғимиз мумкин бўлади. 
Хусусан, Миср биринчилардан бўлиб Ўзбе-
кистон мустақиллигини эътироф этиб, эл-
чихонасини бу юртда очишга шошилгани ва 
1994 йилда эса Миср заминида Ўзбекистон 
элчихонаси очилганини қайд этиш даркор.

Кейинги йилларда ушбу икки давлат ўр-
тасидаги илмий, сиёсий, иқтисодий ва ижти-
моий муносабатлар ривожланганини икки 
давлат раҳбарларининг ташрифлари орқали 
билишимиз мумкин. 2018 йилда Миср Пре-
зиденти Абдулфаттоҳ ас-Сиси жаноблари 
Ўзбекистонга ташриф буюрди, 2023 йилда 

Сºз конференция иштирокчиларига 

Женгиз ТОМАР,
Ислом ҳамкорлик ташкилотининг 

Ислом тарихи, санъати ва маданиятини 
тадқиқ этиш маркази (IRCICA) бош ди-
ректори ўринбосари:

— Бугун мусулмон Шарқида яна бир 
Ренессанс бошланмоқда. Ўзбекистон 
Президенти Шавкат Мирзиёев Жаноби 
Олийлари бу борада катта меҳнат қилиб, 
улкан ислоҳотларни амалга оширмоқда. 
Биз — туркиялик дўстларингизнинг ти-
лаги шуки, бутун Мовароуннаҳр диёрида 

Сайфул АСРИЙ, 
Россиядаги Булғор ислом академияси 

илоҳиёт кафедраси ўқитувчиси, ислом 
ҳуқуқшунослиги ва замонавий фатволар 
бўйича мутахассис:

— Юртингизда ўтаётган “Ислом — тинч
лик ва эзгулик дини” анжуманининг барча 
иштирокчиларини тарихий воқеа билан чин 
дилдан қутлайман.

Олим сифатида ёшларга, ушбу анжуман-
ни кузатиб бораётган соғлом фикрли киши-
ларга айтар сўзим шуки, мутаассиб фикрлар-
га эргашаётганлар билиб қўйсинки, ислом 
— эзгулик дини. У ҳеч қачон қон тўкишга, 
зўравонлик қилишга ундамайди. Муқаддас 
ислом номидан амалга оширилаётган хун-
резликларнинг буюртмачилари мўминлар-
дан эмас.

Аҳмад ол ҚОСИМИЙ,
“HEDAYAH” зўравон экстремизмга 

қарши кураш бўйича халқаро маркази 
ижрочи директори:

— Марказимиз номидан ушбу муҳим ан-
жуман учун самимий миннатдорлигимизни 
билдирамиз.

Бугунги таҳликали даврда динни нотўғри 
талқин қилиш оқибатида кўплаб зиддиятлар 
келиб чиқаётгани, ҳатто хунрезликлар содир 
бўлаётгани ачинарли, албатта. Ислом номи-
дан иш тутаётган бузғунчи тоифалар учун 
диний эътиқоди тўла шаклланмаган, эътиқод 
борасида янглишган ёшлар тайёр ўлжа ёки 
дастёр вазифасини ўтаётир. Айнан шундай 
манфур кишилар исломнинг асл инсонпар-
варлик моҳиятини англаб етмаган ёшларни 
экстремистик гуруҳларга жалб қилмоқда. Бу 
офатдан зарар кўрмаган бирорта миллат ер 
юзида топилмаса керак.

Шахсан мен бунинг сабабини илмсизлик 
ва динни тўғри англамасликда деб биламан. 

Камолиддин МАРЖУНИЙ, 
Султон Шариф Али ислом университе-

ти профессори (Бруней султонлиги):

— Тарихан ислом цивилизацияси марка-
зи бўлиб келган Ўзбекистон заминида ўт-
казилаётган “Ислом — тинчлик ва эзгулик 
дини” мавзусидаги халқаро конференцияни 
турли таҳдидлар кучайиб бораётган бугунги 
шароитда ғоят долзарб ва аҳамиятли ҳисоб
лайман. 

Дин ҳақидаги нохолис ва хато тушунча-
ларни, айниқса, экстремистик ва радикал 
ғояларни бартараф этиш, ёшлар онгига сал-
бий таъсирининг олдини олишда олимлар, 
тарғиботчилар ва соҳа мутахассисларининг 
ўрни катта. Улар ислом динининг инсонпар-
варлик моҳиятини очиб бериши, ёт ғояларга 
илмий асосланган раддия тайёрлаши, соғлом 
ва мўътадил қарашларни кенг ёйиши зарур. 

Бугунги глобаллашган жамиятда ёшлар-
га катта эътибор қаратиш лозим. Уларнинг 
билими ва дунёқарашини доимий ошириб 

Науризбай Таған ўғли, 
Қозоғистон мусулмонлари диний идо-

раси раиси, бош муфтий:

— Бу муҳташам анжуман нафақат мусул-
монлар, балки улар билан диний бағрикенглик 
тамойиллари асосида умргузаронлик қилаёт-
ган барча учун ғоят муҳим ва хайрлидир.

Ислом барча халқларни бирликка, бир-
дамликка чорлайди. Мусулмонлар орасида 
тарқалган “Ассалому алайкум” сўзи ҳам 
“Сизга тинчлик, омонлик тилайман” дегани-
дир. Шу маънода, ислом номи билан боғла-
наётган хунрезликлар ва нохуш ҳодисалар 
замирида исломга хос бўлган эътиқод йўқ, 
десак асло янглишмаган бўламиз.

Ота-боболаримиз асрлар мобайнида ис-
лом динига эътиқод қилиб келади. Бу эзгу 
дин Марказий Осиёда яшаётган халқлар-
нинг урф-одатларига чуқур сингиб кетган 
ва бунда ҳеч қандай ғализлик кузатилмайди. 
Бунга сабаб эса соф ислом ақидасини, унинг 
маърифатини, инсонпарварлигию эзгу ғоя-
ларини ботил ақидалардан орифлик билан 
ажратиб бера олган уламоларнинг айнан 
Марказий Осиёдан кўплаб етишиб чиққа-
нидир. Бу эзгу таълимотдан узоқлашган 
сари фитналар кўпайгани бор гап. Шу боис, 
ота-боболаримизнинг тўғри эътиқод бораси-
даги тавсиялари ва илмий меросига суяни-
шимиз шарт.

Бугун ахборот глобаллашуви туфайли бо-
тил ғоялар билан чалғиётган ёшлар кам эмас. 
Уларга эътиқод нуқтаи назаридан тўғри маъ-
лумот бериш, ёшларни ботил ақидалардан 

Ўзбекистон Республикаси Президенти 
Шавкат Мирзиёев Жаноблари Мисрга бор-
ди. Шубҳасиз, бу ташрифлар икки томонла-
ма дўстлик алоқалари ривожида муҳим аҳа-
мият касб этди.

Мен тўхталиб ўтмоқчи бўлган яна бир 
жиҳат Ўзбекистонда кенг тарқалиб, намо-
ён бўла бошлаган диний-маърифий соҳа-
даги изчил ўзгаришлардир. Бу ислоҳотлар, 
илмий-интеллектуал ҳаракат Президент 
юритаётган сиёсатда очиқ-ойдин ўз ифода-
сини топган. Бу эса ислом цивилизацияси 
меросини қадрлаш, илм-фан ва уламоларга 
эҳтиром кўрсатиш орқали янада қадрланиб 
боради. 

Бир сўз билан айтганда, мазкур анжуман-
га ташриф ўлароқ, Ўзбекистон Президенти 
бу табаррук заминда маънавий-маърифий, 
диний ва ижтимоий ислоҳотларни амалга 
ошириши, ислом меросини бойитиш, ула-
моларига юксак эҳтиром кўрсатишининг гу-
воҳи бўлдик.

бориш, танқидий фикрлаш кўникмасини 
юксалтириш зарур деб ҳисоблайман. Ушбу 
конференция қайд этилган долзарб муаммо-
ларнинг илмий-назарий асосларини ишлаб 
чиқишда муҳим платформа вазифасини ба-
жаришига ишонаман.

Учинчи Ренессанс тез фурсатда содир 
бўлсин.

Ўзбекистон ҳозирга қадар Биринчи ва Ик-
кинчи Ренессансга гувоҳ бўлган табаррук за-
мин. Шу боис, дунёнинг исталган бурчагида ис-
лом ҳақида сўз кетганда, Ўзбекистондан чиққан 
буюк алломалар — Имом Мотуридий, Имом 
Насафий, Имом Термизийлар биринчи галда 
тилга олинади. Бу ўлканинг илм-маърифат та-
рихидаги тамал тоши, шубҳасиз, мустаҳкам. 

Халқаро анжуман муҳим аҳамиятга эга. 
Негаки тараққиёт ва илм-фан ривожи учун 
тинчлик ҳамиша устувордир. Қолаверса, 
халқларимизнинг ўзлигини англаши, бой 
тарихий манбаларини ўрганиши, олимлар-
нинг ўзаро мулоқоти борасида айни шундай 
анжуманларнинг ўрни катта. Алоҳида қайд 
этиш керакки, Президент Жаноби Олийла-
рининг илмий-амалий конференция ишти-
рокчиларига йўллаган табриги анжуманнинг 
нақадар аҳамиятли эканини билдиради. Шу 
маънода, Ўзбекистон Президенти Шавкат 
Мирзиёевнинг мазкур ташаббусини фақат 
олқишлаш лозим.

Ислом маърифатини, унинг инсонпар-
варлик ғояларини, бағрикенглик бораси-
даги тавсияларини ўрганмоқчи бўлган-
лар бузғунчи тоифаларнинг етакчиларига 
эмас, соф тафсирга, Расулимиз саллолоҳу 
алайҳи васалламнинг суннатларига таян-
ган ҳолда сабоқ бераётган, бирор юртда 
фитнага ёки ихтилофларга сабаб бўлмаган 
ҳур фикрли олимларимизнинг фикрларига 
эътибор қаратсин. Чунки мутаассиб фикр-
ларга қўшилишнинг оқибати яхшилик би-
лан тугамайди. Ким динда чуқур кетса, у 
адашади.

Аллоҳ таоло Ўзининг каломи Қуръон-
нинг “Қурайш” сурасида қурайш қабиласига 
тинчлик, омонлик бергани ва ислом дини-
нинг муҳаббатга ва саломатликка чорлаши 
ҳақида хабар берган.

Ислом номидан интернет орқали тарқа-
тилаётган фитналардан ўз юртингиз ула-
моларининг фатволарига таянган, оқилона 
панд-насиҳатларидан баҳраманд бўлган 
ҳолда омонда бўласиз. Бугунги анжуманда 
ҳам, бундан кейин ҳам соғлом фикрли ислом 
уламолари интернетдаги мутаассибларнинг 
фикрлари хато ва асоссиз эканини бот-бот 
такрорлайди.

Жаҳондаги бир қанча мамлакатларни 
катта ташвишга солаётган бу фитналарга 
куч билан эмас, маърифий ёндашув билан 
ечим топишни таклиф этган Ўзбекистон 
Президентининг барча чақириқларини биз, 
олимлар бир овоздан қўллаб-қувватлаймиз. 
Бир сўз билан айтганда, бу чақириқ нафақат 
ислом уммати, балки бутун башарият учун 
нажот садосидир.

Ёшларни бундай таҳдидлардан ҳимоя қи-
лишнинг бир қанча йўллари мавжуд ва 
уларнинг аввалида, айтганимдек, илм ётади. 
Ўзбекистон каби буюк алломаларга бешик 
бўлган муқаддас юртда бўлиб ўтаётган ушбу 
анжуман улкан ҳақиқат эшигига йўлловчи, 
ботил йўлдан қайтарувчи чин ислом маъ-
рифатини англашнинг саодатини тушуниб 
олишга хизмат қилади.

Шу маънода, ушбу анжуманни эзгулик 
анжумани деб атагим келади.

Саҳифани “Янги Ўзбекистон” мухбири 
Жонибек АЛИЖОНОВ тайёрлади.

ўз вақтида огоҳ қилиб бориш, биз, уламо-
ларнинг вазифасидир. Аллоҳ таоло ўз ка-
ломида “Агар билмайдиган бўлсангиз, зикр 
аҳлларидан сўрангиз”, деб марҳамат қилади. 
Аллоҳга шукрки, Ўрта Осиё халқи ислом 
оламига танилган алломалари билан фахрла-
нади. Муқаддас каломдаги “билганлар” ҳам 
аслида шулар.

Имом Бухорий, Имом Термизий, Хожа 
Аҳмад Яссавий, Сиғноқий каби алломалар 
ҳақни ботилдан ажратган, умматга тўғри 
йўлни ва ислом маърифатини кўрсатиб бер-
ган зотлар эди. Мана шундай аждодларимиз-
нинг мўътадил йўли эса ёшларни радикал 
ғоялардан асрашда жуда муҳим. Бугунги 
анжуман айнан шу ҳақиқатни англатишга 
хизмат қилмоқда.

Улуғ аждодларимиз бу борада бизга ул-
кан мерос қолдирган. Ундан тўғри ва оқи-
лона фойдаланиш орқали аждодларга му-
носиб авлодни камолга етказамиз. Бунинг 
учун юртимизда зарур пойдевор ташлан-
ган. Жумладан, кейинги йилларда уламо-
ларимиз меросини нафақат асраб-авайлаш, 
балки уларни илмий ўрганиб, халқимиз, 
дунё аҳлига етказиш учун жиддий ишлар 
қилиняпти. Масалан, Имом Бухорий, Имом 
Термизий, Имом Мотуридий халқаро ил-
мий-тадқиқот марказлари ташкил этилди. 
Илмий-маърифий жиҳатдан ғоят ноёб бўл-
ган Ислом цивилизацияси маркази фаолия-
ти йўлга қўйилди. 

Албатта, бундай далилларни узоқ санаш 
мумкин. Муддао шуки, энди ушбу марказлар 
кучи, илмий салоҳиятидан кенг кўламда фой-
даланиш фурсати етди. Мазкур конференция-
дан кўзланган мақсад ҳам шунга қаратилган. 
Яъни нуфузли халқаро ислом ташкилотлари 
раҳбарлари, таниқли олим ва уламолар, жа-
моат арбоблари, тадқиқотчиларни улуғ мақ-
сад йўлида бирлаштириш. Улар орқали жаҳон 

илм-фани ва цивилизацияси ривожига улкан 
ҳисса қўшган буюк алломаларимиз меросини 
кенг тарғиб этиш. Натижада муқаддас ислом 
динининг инсонпарварлик моҳиятини очиб 
бериш. 

Мазкур конференция Ер юзида тинчлик-
осойишталикни мустаҳкамлашга қаратил-
гани билан аҳамиятли бўлди. Зеро, глобал 
дунёда ислом динини замон билан уйғун ва 
ҳамоҳанг ҳолда ривожлантириш давр талаби. 
Чунки манфаатлар тўқнашувида маънавий 
покликни асраш, ғоявий таҳдидларга муносиб 
жавоб бера олиш осон кечмайди. Ислом эса 
том маънода эзгулик, инсонпарварлик дини. 
Конференцияда шу каби масалаларни ўзида 
қамраб олган муҳим мавзулар муҳокама этил-
ди. Ниҳояда эса “Ислом — тинчлик ва эзгулик 
дини” мавзусидаги халқаро конференциянинг 
якуний декларацияси қабул қилинди. 

Янги Ўзбекистон халқаро майдонда 
эзгулик тарғиботчиси сифатида танил-
моқда. Буни ушбу конференцияда иштирок 
этган ҳурматли меҳмонларимиз ҳам эъти-
роф этди. 

Ҳаким Йўлдошев олган суратлар.

